
2

ЎЗБЕКИСТОН РЕСПУБЛИКАСИ
ОЛИЙ ВА ЎРТА МАХСУС ТАЪЛИМ ВАЗИРЛИГИ

ТОШКЕНТ ДАВЛАТ ИҚТИСОДИЁТ УНИВЕРСИТЕТИ

“ХАЛҚАРО ТУРИЗМ” ФАКУЛЬТЕТИ

Битирув малакавий иши
ҳимояга тавсия  этилди

“Сервис” кафедраси мудири
и.ф.н., доц. О.Х. Хамидов

__________________
«_____»___________2011 йил

БИТИРУВ МАЛАКАВИЙ ИШИ

Мавзу: Эркин иқтисодий-индустриал ҳудудда туристик
хизматларни ташкил қилиш йўллари (Навоий эркин

иқтисодий индустриал ҳудуди мисолида)

ТОШКЕНТ – 2011

Бажарди: “Сервис” (Туризм ва меҳмонхона
хўжалиги) таълим йўналиши, ТС-62 гуруҳи,
4-курс  талабаси Аннаев Лазизжон
Ибрагимович

Илмий раҳбар: доц. Эрназаров Ф.Н.



3

МУНДАРИЖА
Кириш 3

1-БОБ. Эркин иқтисодий ҳудудлар ташкил топишининг назарий
асослари

8

1.1. Эркин иқтисодий ҳудудлар моҳияти ва шаклланиши хусусиятлари 8
1.2. Навоий вилоятида эркин иқтисодий худудни ташкил этилишининг
ижтимоий-иқтисодий асослари

14

1.3. Ўзбекистонда “Навоий" Эркин Индустриал-Иқтисодий ҳудудини
ташкил этишнинг меъёрий хуқуқий асослари

17

II-БОБ. Навоий Эркин иқтисодий-индустриал ҳудудда туристик
хизматларнинг иқтисодий кўрсаткичлари таҳлили

23

2.1. Ўзбекистонда туристик хизматлар ривожланиши таҳлили ва унда
Навоий вилоятининг ўрни

23

2.2. Туристик хизматларни ташкил қилишда хорижий инвестициялар ва
унда Навоий эркин иқтисодий ҳудудидининг улуши

32

2.3. “Навоий” эркин индустриал-иқтисодий ҳудудининг хозирги
кундаги фаолияти

42

3-БОБ. Эркин иқтисодий худудларда туристик хизматларни
таокмиллаштиришнинг асосий йўналишлари

45

3.1. Ўзбекистон Республикаси ҳудудида ЭИҲларни ташкил этиш
усуллари ва йўналишлари

45

3.2. Навоий эркин иқтисодий худудида туристик хизматларни
такомиллаштириш йўллари

51

3.3. Навоий эркин иқтисодий худудида туристик хизматларни
такомиллаштириш йўллари

58

Хулоса ва таклифлар 63

Фойдаланилган адабиётлар рўйхати 66



4

Кириш
Битирув малакавий иш  мавзусининг долзарблиги. Маълумки,

туризм соҳаси хизмат кўрсатишдан иборат ва бундан мақсад максимал

даражада фойда олиш ва туристларни ўз маҳсулотига жалб қилишдир. Бу

мақсад эришиш учун албатта, туристларга сифатли хизматлар пакетини

таклиф қилиш жоиздир, шунинг учун туристик корхоналарда бошқаришни

туғри йўлга қўйишда хизматларни лойиҳалаштириш ва уларни амалиётга

жорий этиш асосий ўринни эгаллайди. Туризмда туристик маҳсулотлар

асосан хизматлардан иборат. Туристик маҳсулотлар бу туристик хизматлар

(бронлаштириш, ташиш, жойлаштириш, овқатлантириш, ўйинлар), туристик

ишлар (фото хизмати, суғўрта, ахборот, молия, банк хизмати), туристик

товарлар (эсдалик совғалар, хилма -хил тур товарлари, истеъмол товарлари -

парфюмерия, тамаки, спиртли ичимликлар, маиший техника, кийим -

кечак)дан иборатдир. Ўзбекистон туризм инфраструктураси жаҳон

стандартлари бўйича сифатли хизматлардан иборат бўлиши учун туристик

фаолиятни ташкил этишда сифатли хизмат кўрсатишни ташкил этиш ва

янада такомиллаштириш муҳим аҳамиятга эгадир.

Эркин иқтисодий ҳудудларни ташкил этиш  ва унинг фаолиятини

жаҳон тажрибаси шуни кўрсатадики, халқаро иқтисодий муносабатларни

рағбатлантирувчи жаҳон бозорига чуқур интеграциялашув учун яратилган

ҳудудлар (эркин савдо, экспорт саноати, божхона ҳудудлари ва бошқалар)

билан бир қаторда маълум ишлаб чиқариш тармоғи ва фаолият турини

рағбатлантирувчи махсус режимли ҳудудлар ҳам мавжуд. Дарҳақиқат, АҚШ

каби ривожланган мамлакатларда эркин иқтисодий ҳудудлар депрессив

районларда кичик ва ўрта бизнесни жонлантиришга йўналтирилган ҳудудий

сиёсатни амалга ошириш учун ташкил этилган. Мана шу мақсадларда

тадбиркорларга (кичик ва ўрта тадбиркорларга) мамлакатнинг бошқа

ҳудудларига нисбатан катта фаолият эркинлиги ва молиявий имтиёзлар

таклиф этилади.

Бундай эркин иқтисодий худудлар мамлакатимизда ҳам ташкил

этилмоқда ва сармоядорларга қулай шароитлар яратилмоқда. Ушбу

ҳудудларнинг риожланиши туризм соҳасига ҳам бевосита таъсир этади, яъни

туризм ривожланишига туртки беради. Ислоҳотлар йилларида Ўзбекистонда

туризм соҳасини ривожлантириш бўйича қатор ижобий ишлар амалга

оширилди. Энг аввало, Ўзбекистон Республикаси ҳукумати саъй-ҳаракатлари

туфайли туризм соҳасида туб институционал ва сифат ўзгаришлари юз

берди, соҳага бозор муносабатлари унсурлари кенг жорий этила бошланди,

туризм соҳасида фаолият юритаётган давлат корхоналари ҳиссадорлик

жамиятлари, жамоа, хусусий, ижара ва қўшма корхоналарга айлантирилди.

Ўзбекистон Республикаси Президентининг туризмга оид қатор Фармонлари

ишлаб чиқилиб ҳаётга тадбиқ этилди. Жумладан ўз маърузаларида хизмат

кўрсатиш соҳасига алоҳида эътибор қаратиб “Агар ўн йил олдин, яъни 2000

йилда мамлакатимиз ялпи ички маҳсулотида саноатнинг ҳиссаси атиги 14,2

фоизни ташкил етган бўлса, 2010 йилда бу кўрсаткич 24 фоизни, транспорт

ва алоқанинг улуши тегишли равишда 7,7 ва 12,4 фоизни ташкил етди,

хизматлар бўйича бу рақам 37 фоиздан 49 фоизга ўсди.”1 деб таъкидлаганлар.

Шу билан бирга мамлакатимизда яратилаётган туристик маҳсулотлар

сифатини ошириш ва хорижий туристлар талабига мос равишда хизмат

кўрсатишни ташкил этиш хозирги кундаги долзарб масалалардан бири

ҳисобланади ва битирув малакавий ишнинг долзарблигини асослайди.

Муаммонинг ўрганилганлик даражаси. Туризм ишлаб чиқариш

кучларини ривожлантириш, жойлаштириш, меҳнат ресурсларидан оқилона

фойдаланиш ва аҳоли ижтимоий муаммоларини ҳал этишда, шунингдек, дам

олиш, соғломлаштиритда муҳим аҳамиятга эга.

Туризмнинг кўпгина қирралари билан узоқ, хориж давлатларидан

И.Г.Коль, А.Геттнер, Р.Бланшаром, А.Мариотти, В.Уницикер, МДҲ,

давлатларида А.Ю.Александрова, К.Н.Баранский, Ю. А. Веденин,

1Президент Ислом Каримовнинг 2010 йилда мамлакатимизни ижтимоий-иқтисодий ривожлантириш
якунлари ва 2011 йилга мўлжалланган энг муҳим устувор йўналишларга бағишланган Ўзбекистон
Республикаси Вазирлар Маҳкамасининг мажлисидаги маърузасидан. Халқ сўзи, 22 январь 2011 йил.

С.Р.Ердавлетов, П.Н.Зачиняев, И.И.Пирожник, Ю.Д.Дмитревский,

Н.С.Мироненко, А.Низамиев, Е.А.Окладникова, И.Т.Твердохлебов,

Н.С.Фалькович, А.П.Дурович ва бошқа олимлар изланишлар олиб борган.

Айни вақтда, республикамизда ҳам туризмнинг айрим муаммолари бўйича

З.М.Акрамов, Э.А.Ахмедов, Ш.А.Азимов, А. Зокиров, Ф.К.Комилова,

А.А.Рафиқов, А.Солиев, Т.Тошмуродов, Н.Тухлиев, О.Х. Хамидов,

А.Норчаев каби мутаҳассислар шуғулланган.

Битирув малакавий иш объекти ва предмети. Мазкур ишининг

бевосита тадқиқот обьекти сифатида Навоий эркин иқтисодий ҳудудида

туристик хизматлар олинган. Унинг предмети эса туристик хизматларнинг

қай даражада сифатли эканлигини ўрганиш ва аниқлаш, шунингдек

такомиллаштириш бўйича таклифлар ишлаб чиқишдан иборат. Бинобарин,

республикамизда туризмни ривожлантириш учун барча ресурслар ва

имкониятлар етарлидир.

Битирув малакавий ишнинг мақсад ва вазифалари. Битирув

малакавий иш асосий мақсади – Навоий эркин иқтисодий-индустриал

ҳудудда туристик хизматларни ташкил қилиш йўлларини ўрганиш ва

баҳолаш асосида мамлакат туризмини ривожлантириш ва туристик

маҳсулотлар сифатини ошириш бўйича илмий-амалий тавсияларни ишлаб

чиқишдан иборатдир.

Тадқиқотнинг мақсадидан келиб чиққан ҳолда унинг қуйидаги

вазифалари белгиланди ва ҳал этилди:

 Эркин иқтисодий ҳудудлар моҳияти ва шаклланиши

хусусиятлари ўрганилди;

 Навоий вилоятида эркин иқтисодий худудни ташкил

этилишининг ижтимоий-иқтисодий асослари ёритилди;

 Ўзбекистонда “Навоий" Эркин Индустриал-Иқтисодий ҳудудини

ташкил этишнинг меъёрий хуқуқий асослари аниқланди;

 Ўзбекистонда туристик хизматлар ривожланиши таҳлили ва унда

Навоий вилоятининг ўрни аниқланди;

 туристик хизматларни ташкил қилишда хорижий инвестициялар

ва унда Навоий эркин иқтисодий ҳудудидининг улуши аниқланди;

 “Навоий” эркин индустриал-иқтисодий ҳудудининг хозирги

кундаги фаолияти ўрганилди;

 Ўзбекистон Республикаси ҳудудида ЭИҲларни ташкил этиш

усуллари ва йўналишлари аниқланди;

 Навоий эркин иқтисодий худудида туристик хизматларни

такомиллаштириш йўллари ишлаб чиқилди;

 Навоий эркин иқтисодий худудида туристик хизматларни

такомиллаштириш йўллари аниқланди.

Республикада маҳаллий ва халқаро туризмни ривожлантиришда

туристик хизматлар турларини аниқлаш ва сайёҳликнинг турли

йўналишларини жумладан, табиий рекреация, тарихий, диний ва маданий-

этнографик турларини ўрганиш ҳамда соҳа олдида турган муаммолар ва

уларнинг ечимини топиш мазкур ишнинг асосий ҳимоя жиҳатларини

белгилайди.

Битирув малакавий ишнинг назарий ва услубий асослари.
Ўзбекистон Республикаси Президенти И.А.Каримовнинг мамлакатимизда

туризмни ривожлантириш ҳамда Вазирлар Махкамасининг ушбу тармоқни

юксалтириш бўйича ишлаб чиққан кўрсатма ва қарорларига таянади.

Битирув малакавий иш «Ўзбектуризм» миллий компанияси бош

бошқармаси маълумотлари ҳамда илмий ва картографик манбаалар асосида

тайёрланди.

Битирув малакавий ишнинг ишнинг янгилиги. Бажарилган Битирув

малакавий ишининг илмий янгилиги республикада туристик хизматлар сифат

нуқтаи назаридан ўрганилганлиги билан тавсифланади.

Шунингдек, ишда қуйидаги муаммолар ўз ечимини топган:

 Эркин иқтисодий ҳудудлар ташкил топишининг назарий

асослари ўрганилди;

 Навоий Эркин иқтисодий-индустриал ҳудудда туристик

хизматларнинг иқтисодий кўрсаткичлари таҳлили этилди;

 Эркин иқтисодий худудларда туристик хизматларни

такомиллаштиришнинг асосий йўналишлари аниқланди.

Битирув малакавий ишнинг амалий аҳамияти. Ушбу ишининг

натижа ва хулосаларидан республикада туризмни ижтимоий-иқтисодий

ривожлантириш дастурини ишлаб чиқишда ҳамда туристик корхоналар учун

турмаҳсулотлар сифатини оширишда фойдаланиш мумкин. Бундан ташқари,

тадқиқотнинг илмий-амалий тавсиялари, мавжуд статистик маълумотлари

олий ўқув юртлари ҳамда лицей ва коллежларнинг ўқув жараёнини амалга

оширишда кўмак беради.

Ишнинг таркибий тузилиши. Битирув малакавий ишнинг кириш, уч

боб, хулоса ҳамда фойдаланилган адабиётлар рўйхатидан иборат.

1-БОБ. Эркин иқтисодий ҳудудлар ташкил топишининг назарий
асослари

1.1.Эркин иқтисодий ҳудудлар моҳияти ва шаклланиши
хусусиятлари

Эркин иқтисодий ҳудудлар хўжалик юритишнинг янги шаклларидан

бири бўлиб, халқаро майдонда 1950-йилларнинг охири ва 60-йилларнинг

бошларида пайдо бўлди ва 1970-йилнинг ўрталарига келиб жаҳон майдонида

кенг оммалаша бошлади. Бундай ҳудудлар дастлаб саноат ишлаб чиқариши

ривожланган мамлакатлар – Америка Қўшма Штатлари, Япония, Германия ва

Буюк Британияда, кейинчалик эса Польша, Венгрия ва Болгария каби

мамлакатларда ташкил этилди. Жаҳон тажрибасидан маълумки, эркин

иқтисодий ҳудудлар даставвал дарё ва денгиз портларида, халқаро

тайёрагоҳларда, темир ва автомобиль йўлларига яқин жойларда, сайёҳлик ва

алоҳида олинган саноат марказларида ташкил этилган. Чунки товар моддий

бойликларни чет эл бозорларига олиб чиқишда ва чет эл инвестициясини

иқтисодиётга жалб этишда эркин иқтисодий ҳудудларнинг роли муҳим

аҳамиятга эгадир.

Адабиётларда ЭИҲларга умумий  бир таъриф берилмаган. Россиялик

олим Д. Адрианов қуйидагича таъриф беради: « Эркин иқтисодий ҳудудлар

миллий ҳудуднинг бир қисми бўлиб, иқтисодий муаммоларни ечишда кенг

мустақиллик яратади ва хорижий ҳамда миллий тадбиркорликнинг

иқтисодий фаолиятда қулайликлар яратиб беради»2. Яна бир россиялик

иқтисодчи олим Е.Ф. Авдокушиннинг таъкидлашича: «Эркин иқтисодий

ҳудуд мамлакат ёки давлатнинг бир қисми бўлиб, аниқ ижтимоий-иқтисодий

ва технологияларга оид муаммоларни хал қилишга йўналтирилади ҳамда

иқтисодий фаолият юритувчилар учун махсус шарт-шароитлар яратиб

2 Адрианов В.Д. Специальные экономические зоны // ЭКО 1997 стр. 42.

берадиган бошқарувнинг махсус маъмурий тизимига эгадир»3. Бизнинг

фикримизча: ЭИҲлар

мамлакатнинг шундай ҳудудики, бу ерга олиб кирилган товарлар

миллий божхона юрисдикциясидан ташқарида ҳисобланади, биниобарин

божхона назорати ва солиққа тортилишдан озод этилади, яъни бу ерда

мамлакатнинг бошқа ҳудудларида қўлланилмайдиган ўзига хос имтиёзлар ва

рағблатлантиришлар тизимидан фойдаланилади.

Биринчи бор эркин иқтисодий ҳудудларга Киото шаҳрида 1973 йил 18

майда қабул қилинган «Божхона жараёнларини соддалаштириш ва

уйғунлаштириш бўйича халқаро конвенция» га мувофиқ эркин худуд

деганда мамлакатнинг шундай худуди тушуниладики, бу ерга олиб кирилган

товарлар миллий божхона юрисдикциясидан ташқарида ҳисобланади,

бинобарин божхона назорати ва солиққа тортишдан озод этилади.4

Халқ фаровонлигининг ўсиб  бориши кўп жиҳатдан эркин иқтисодий

ҳудудларнинг ташкил этилиши ва муваффақиятли фаолият кўрсатиши билан

боғлиқдир. Чунки бундай ҳолатларни иқтисодиёти ривожланган ва эркин

иқтисодий ҳудудлар ташкил этилган мамлакатлар фаолиятида кўплаб

кузатиш мумкин. Негаки, қайси мамлакатда чет эл инвесторлари ва

тадбиркорлар фаолияти учун кенг имтиёзлар яратилса, уларнинг ўзларини

тиклаб олишлари учун амалий ёрдам берилса ва имкониятлар яратилса –

инвестиция миқдори ҳам, тадбиркорларнинг ишчанлик қобилияти ҳам ўша

ерда юқори бўлади. Кўпчилик ривожланаётган мамлакатлар учун эркин

иқтисодий худудлар амалада худуддаги ишчиларнинг турмуш тарзи, ишлаб

чиқариш салоҳиятининг концентрациялашуви кабиларга кўра

экстратерриториаллик жиҳатдан маҳсус ҳисобланади. Шунинг учун ҳам

бундай худудларга «махсус иқтисодий худудлар» атамаси мос келади. Эркин

иқтисодий худудларни яратилишига уларнинг ташкилотчилари томонидан

очиқ иқтисодиёт тамойилларини амалга оширишнинг муҳим бўғини

3 Авдокушин Е.Ф. Международные экономические отношения М.: 2004 стр. 120
4 Назарова Г.Г., Хайдаров Н.Х. Халқаро иқтисодий муносабатлар. Ўқув-қўлланма. ТДИУ. Т.: 2005й. 159 б.

сифатида қаралади. Уларнинг фаолияти  ташқи иқтисодий фаолиятни

либераллаштириш ва тезлаштириш билан боғланади. Эркин иқтисодий

ҳудудлардаги иқтисодиёт ташқи олам учун юқори даражада очиқликка, бу

ердаги божхона, солиқ ва инвестиция режимлари ва ташқи инвестициялар

учун қулайликка эга.

Эркин иқтисодий ҳудудларни яратишда иккита концептуал ёндашув

мавжуд: ҳудудий ва нуқтавий. Биринчи холатда эркин иқтисодий ҳудудга

барча резидент корхоналар хўжалик фаолиятининг имтиёзли режимидан

фойдаланидиган махсус территория сифатида қаралади. Иккинчи ёндашувга

кўра эса,  эркин иқтисодий ҳудуд- бу фирмалар мамлакатнинг қайси қисмида

жойлашишидан қатъий назар тадбиркорлик фаолиятининг маълум турига

қўлланиладига имтиёзлар режимидир. Биринчи ёндашувни амалга оширишга

Хитойдаги эркин иқтисодий ҳудудлар, Бразилиядаги «Манаус» ҳудуди,

ривожланаётган мамлакатлардаги кўплаб экспорт саноати ҳудудлари мисол

бўла олади. Айрим корхоналар ( оффшор фирмалар, «дюти фри»

магазинлари) томонидан таклиф этилган нуқтавий худудлар иккинчи

ёндашувнинг натижасидир.5

Эркин иқтисодий ҳудудлар фаолиятининг хорижий тажрибаси уларни

турли хил мақсадларни амалга ошириш учун  ташкил этилишини кўрсатди.

Биринчидан, эркин иқтисодий ҳудудларни ташкил этилишининг асосий

мақсади бу мамлакатни халқаро меҳнат тақсимоти жараёнига янада чуқурроқ

кириб боришини таъминлашдир. Бунда сўз рақобатбардош маҳсулотни

экспортга ишлаб чиқариш ва шу  орқали мамлакатга валюта тушумлари

ҳажмини ошириш.

Иккинчидан, ЭИҲлар ички бозорни юқори сифатли маҳсулотлар

айниқса импорт ўрнини босувчи товарлар билан тўлдириш  учун.

Учинчидан, махсус иқтисодий ҳудудларни ташкил этилиши ХМТ га

фақат ишлаб чиқариш йўналишидагина эмас, балки туризм, маданият ва

5 Назарова Г.Г., Хайдаров Н.Х. Халқаро иқтисодий муносабатлар. Ўқув-қўлланма. ТДИУ. Т.: 2005й. 161 б.

санатория куророт соҳаларида ҳам чуқурроқ кириб боришни таъминлайди ва

ўз навбатида валюта тушумларини ортиб боришига олиб келади.

Тўртинчидан, ЭИҲлар миллий ва хорижий илмий-техник

янгиликларни тадбиқ этиш ва кейинчалик унинг натижаларни бутун

мамлакатнинг иқтисодиётида ҳам қўллаш учун.

Бешинчидан,  ривожланаётган мамлакатлар учун махсус иқтисодий

худудларни ташкил этишининг яна бир мақсадларидан бири бу малакали

ишчи, муҳандис, хўжалик ва бошқариш ходимларини ўқитиш ва

тайёрлашдир.

Олтинчидан, маълум бир ҳудуд ёки ишлаб чиқаришнинг аниқ

тармоғини рағбатлантириш.Масалан, АҚШ ва буюк британияда эркин

иқтисодий худудлар депрессив районларда кичик ва ўрта бизнесни

жонлантиришга йўналтирилган ҳудудий сиёсатни амалга ошириш учун

ташкил этиган. Мана шу мақсадда тадбиркорларга мамлакатнинг бошқа

ҳудудларига нисбатан катта фаолият эркинлиги ва молиявий имтиёзлар

таклиф этилади. Бу дастурлар хорижий капиталларни жалб этиш учун махсус

йўналтиримаган.

Ривожланаётган мамлакатларда ҳам ушубу мақсадлар кўзда тутилган.

Аммо  ривожланаётган мамлакатларда ЭИҲларни ташкил этишда асосий

эътибор хорижий капиталларни жалб қилишга қаратилган.

Еттинчидан, алоҳида олинган мамлакатларда ЭИҲларга бозор

иқтисодиётига ўтиш шароитида иқтисодиётни модернизация қилишнинг

ҳудудий  усули сифатида қаралади. Масалан, Хитойда махсус иқтисодий

ҳудудлар ижтимоий ҳудудий тажриба харктерига эга. Бу ерда маъмурий

буйруқбозлик тизимидан бозор тизимига ўтиш жараёнида, бозор тизимининг

самарадорлиги  ЭИҲлар  мисолида тажрибадан ўтказилади. 6

Эркин иқтисодий ҳудудни ташкил этувчи давлат бу ҳудудда эркин

ишчи кучини янги ташкил этилган корхоналарга жалб этиш билан бир

қаторда, янгидан-янги иш юритиш жараёнларини ривожлантириб,

6 Абдуллаева Т. “ Принципы функционирования СЭЗ” // Экономический вестник Узбекистана., 7-8, 2001

рақобатлашувга қодир корхоналар яратиш хусусиятига эга бўлади. Рақобатда

ютиб чиққан моллар ва моддий бойликларни жаҳон бозорига олиб чиқиш

иқтисодий моддий жиҳатдан ривожланаётган давлатга янги даромад

келтирадиган эркин иқтисодий ҳудудларни ташкил этиш борасида

туғиладиган имкониятлардан бири демакдир. Бундай имконият

ривожланаётган давлат учун катта ижтимоий-иқтисодий аҳамият касб этади.

Шунинг оқибатида эркин иқтисодий ҳудудлар иқтисодий

ривожланиш учун кучли туртки бера оладиган вилоятларга айланади. 70-

йилларда халқаро майдонда ана шундай эркин иқтисодий ҳудудлар ташкил

этила бошлади. Бунинг асосий сабабларидан бири ташқи савдони

ривожлантириш, чет эл мамлакатлари билан товар моддий бойликларини

айирбошлашдир. Бундай эркин иқтисодий ҳудудлар Венгрияда, Руминияда,

Болгарияда ва Хитойда кенг ривожланган. Кейинги вақтларда эркин

иқтисодий ҳудудлар Хитойда кўплаб ташкил этилмоқда. Чунки Хитой

иқтисодиётида эркин иқтисодий ҳудудларнинг бирламчи вазифаси ушбу

мамлакат ишбилармонларини жалб этишдан иборат. Шунинг учун бундай

ишбилармонлар, албатта, Хитойдан чиққан ёки хитой миллатига мансуб

Гонконг, Макао ёки Тайвань оролларида яшовчилар бўлишлари шарт.

Хитойда ташкил этилган эркин иқтисодий ҳудудлар фаолиятини илмий

изланишнинг кейинги бобида келтириб ўтамиз. Эркин иқтисодий

ҳудудлар тўғрисида жамланган мулоҳазалар асосида ташкил топган назарий

билимлар мажмуасини мушоҳада қилиб ўтиш зарурдир. Эркин иқтисодий

ҳудудларга Ўзбекистон Республикаси Олий Мажлисининг V сессиясида

қабул қилинган «Эркин иқтисодий ҳудудлар тўғрисида»ги қонуннинг 1-

моддасида шундай таъриф берилган: «...Эркин иқтисодий ҳудудлар деб –

минтақани жадал ижтимоий-иқтисодий ривожлантириш учун ички ва ташқи

капитални, истиқболли технологиялар ва бошқарувга оид тажрибаларни жалб

этиш мақсадида тузиладиган, аниқ белгиланган маъмурий чегаралари ва

алоҳида ҳуқуқий тартиботи бўлган махсус ажратилган ҳудудга айтилади...».7

7 Ўзбекистон Республикасининг «Эркин иқтисодий ҳудудлар тўғрисида»ги Қонуни. 1996й. 25 апрель

Юқорида келтириб ўтилган таърифдан маълумки, иқтисодий

ҳудудларда ҳуқуқий шахслар ва фуқаролар учун хўжалик, молиявий ва

бошқа фаолиятнинг ҳар қандай турлари билан шуғулланишга йўл қўйилади.

Албатта бундай фаолият турлари қонун ҳужжатлари билан рухсат этилган

бўлиши лозим. Бундан ташқари эркин иқтисодий ҳудудларнинг ташкил

этилиши чет эл капиталининг – халқаро меҳнат тақсимотининг жадал

суръатлар билан ривожланишига ва бошқа турдаги халқаро

муносабатларнинг пайдо бўлишига ҳам олиб келади. Бундай ҳолат тармоқ

иқтисодиёти учун чет эл инвестициясини, хориждаги янги илмий-техника ва

технология асосида ишлаб чиқарилган асосий воситаларни ишлаб чиқаришни

ривожлантириш учун жалб этишга асос бўлиб хизмат қилиши мумкин.

Бундай эркин иқтисодий ҳудудларни хорижда ихтисослашган, эркин

ташқи савдо қила оладиган, хорижга чиқа олувчи саноат ва божхона

минтақалари ҳам деб юритилади. Ҳозирги вазиятда қатор ривожланган ва

ривожланаётган мамлакатлар томонидан эркин иқтисодий минтақалар

чегарасида чекланган ерларни ажратиб бермоқдалар. Бу ер қўшни давлатлар

билан чегарадош, темир йўлга яқин, ер ости бойликларига эга, иш кучи

етарли даражада бўлган туман ва ноҳияларга берилади.

Эркин иқтисодий ҳудудларнинг социал-ижтимоий аҳамиятларидан

бири бу ҳудудлар таркибида қўшма корхоналарнинг биргаликда фаолият

кўрсатиши тажрибаси оша борган сари эркин иқтисодий ҳудудда янги

иқтисодий қонунларни ишлаб чиқиш учун кенг йўналишлар вужудга кела

бошлайди, шунинг билан бир вақтда раҳбарларнинг, мутахассисларнинг

малакасини ошириш, уларни иқтисодий жиҳатдан рағбатлантириш вазифаси

ҳам муҳим ўринлардан бирини эгаллайди.

1.2. Навоий вилоятида эркин иқтисодий худудни ташкил
этилишининг ижтимоий-иқтисодий асослари

Мамлакатимиз харитасида ўтган асрнинг иккинчи ярмида пайдо бўлган

Навоий шаҳри қудратли саноат марказига айланди ва тарихан қисқа вақт

ичида юртимизнинг энг гўзал кентлари қаторидан жой олди.

Мустақиллик йилларида Президентимиз Ислом Каримов

раҳнамолигида Навоий шаҳрида кенг кўламли қурилиш ва ободончилик

ишлари амалга оширилди. Кўплаб корхоналар, маданий-маърифий

муассасалар, тиббиёт ва таълим масканлари, боғ ва хиёбонлар, турар-жой

бинолари қад ростлади.

Навоийликлар мамлакат ижтимоий-иқтисодий тараққиёти йўлида

сидқидилдан меҳнат қилиб, эл-юрт фаровонлигига муносиб ҳисса қўшиб

келмоқда.

Президентимизнинг 2008 йилнинг июл ойида қабул қилинган “Навоий

кон-металлургия комбинати ва Навоий шаҳрининг 50 йиллигига тайёргарлик

кўриш ҳамда уни нишонлаш тўғрисида”ги қарори нафақат шаҳар ва

комбинат, балки бутун вилоят аҳлини янги-янги марралар сари

руҳлантирмоқда.

– Бундай улкан эътибор учун Президентимиздан миннатдормиз, –

дейди Навоий шаҳар ҳокимининг биринчи ўринбосари Рустам Фармонов. –

Шаҳримизда, ҳамшаҳарларимиз ҳаётида, минтақадаги йирик саноат

корхоналари фаолиятида рўй берган барча улкан ўзгаришлар Юртбошимиз

раҳнамолигида амалга оширилганини халқимиз яхши билади.

Шаҳарнинг ривожланиши Марказий Қизилқум бағридаги бебаҳо

табиий бойликларни ўзлаштириш мақсадида бунёд этилган Навоий кон-

металлургия комбинати фаолияти билан бевосита боғлиқдир.

Буюк мутафаккир, шоир Алишер Навоий номи билан аталган шаҳарни

ХХ асрнинг улкан мўжизаларидан дейиш мумкин. У дастлаб 25 минг аҳоли

учун посёлка сифатида қурила бошлаган эди. Кейинги йилларда Навоий

ижтимоий-иқтисодий жиҳатдан ҳар томонлама тараққий этди. Бугун шаҳарда

128 минг аҳоли истиқомат қилмоқда. “Фарҳод” ва “Ширин” маданият

кошоналари, “Ўзбекистон”, “Наврўз”, Алишер Навоий номидаги

кинотеатрлар, “Делфин”, “Суғдиёна” сингари спорт иншоотлари шаҳар

кўркига кўрк қўшиб турибди.

Мустақиллик йилларида шаҳар қайта туғилди, десак муболаға

бўлмайди. Аҳолининг турмуш даражаси юксалди. Ижтимоий масалаларга

эътибор янада кучайтирилди. Шаҳар ҳар жиҳатдан кўркамлашиб, замонавий

қиёфа касб этди, мамлакатимизнинг йирик маданий-маърифий

марказларидан бирига айланди.

Энг муҳими, саноат корхоналари тармоғи кескин даражада кенгайди.

Навоий кон-металлургия комбинати, Иссиқлик электр станцияси,

“Навоиязот”, “Електрокимёзаводи” каби қудратли саноат гигантлари

қаторига янги ишлаб чиқариш обектлари қўшилди. Бугунги кунда шаҳарда

16 йирик саноат корхонаси, 17 қўшма корхона фаолият кўрсатмоқда. Юзлаб

янги иш ўринлари яратилди. Касаначилик фаолиятини ривожлантиришга

жиддий эътибор берилмоқда.

Навоий вилоятида Эркин иқтисодий худуд ташкил этилишининг ўзига

хос томонлари бор. Юқорида қайд этилганидек ушбу вилоят Республиканинг

саноатлашган минтақаларидан бири бўлиб, айнан ушбу минтақада эркин

иқтсодий худудни ташкил этиш бошқа минтақаларга нисбатан кўпроқ самара

беради ва вилоят бошқа вилоятларга нисбатан кўпроқ имкониятларга эга.

Агар назарий жиҳатдан ёндошиладиган бўлса, Эркин иқтисодий

худудларнинг ташкилий-функционал тузилмасини  иқтисодчилар турлича

тавсифлайдилар. Шу сабабли мухассислар томонидан ҳудудда хўжалик

юритишнинг ихтисослашувига кўра  ЭИҲлар таҳминий гуруҳлаштирилган.

Эркин иқтисодий ҳудудлар ташкил этилиш мақсади, маъмурий хўжалик

бошқариш шароитлари ва молиявий ҳамда моддий-техник таъминланишига

кўра қуйидаги турларга бўлинади:

- ташқи савдо ҳудудлари: эркин божхона ҳудудлари, эркин савдо

ҳудудлари, консигнация ҳудудлари;

- функционал ҳудудлар: юқори техника-технология ҳудудлари;

тадбиркорлик ҳудудлари; агрополислар экспорт-импорт ишлаб чиқариш

ҳудудлари, эркин саёҳат ҳудудлари, банк ва оффшор ҳудудлари;

- эркин иқтисодий-интеграция ҳудудлари, қўшма ҳамкорлик қилиш

ҳудудлари;

- халқаро маҳсус ташкил этилган ҳудудлари;8

Ушбу келтирлган турларни барчасини айнан Навоий вилотида ташкил

этиш мумкин.

Яқинда бўлиб ўтган Халқ депутатлари Навоий вилоят кенгашининг

навбатдан ташқари сессиясида Президентимиз иқтисодий-ижтимоий

ривожланиш борасидаги бир қатор долзарб вазифаларни белгилаб берди.

Хусусан, кичик бизнес ва хусусий тадбиркорлик субектларининг ялпи

ҳудудий маҳсулот ишлаб чиқаришдаги улушини ошириш, хорижий

инвестицияларни кенгроқ жалб этиш, қўшимча иш ўринлари яратиш,

хусусий уй-жой мулкдорлари ширкатлари фаолиятини янада жонлантириш

ва бошқа кўпгина соҳаларга эътиборни кучайтириш лозимлигини

таъкидлади.

Давлатимиз раҳбарининг 2008 йил 2 декабрда қабул қилинган “Навоий

вилоятида эркин индустриал-иқтисодий зона ташкил этиш тўғрисида”ги

фармони вилоят, хусусан Навоий шаҳрининг ишлаб чиқариш салоҳиятини

янада мустаҳкамлаш, транспорт-транзит ва ижтимоий инфратузилмасини

ривожлантириш, замонавий юқори технологияларни жорий этиш, хорижий

инвестицияларни жалб қилиш борасида янги имкониятларни очиб беради.

Мазкур фармонга мувофиқ, Навоий шаҳри халқаро аеропорти ҳудудида

“Навоий” эркин индустриал-иқтисодий зонаси ташкил этилиши жаҳон

бозорларида рақобатбардош маҳсулотлар ишлаб чиқаришни кўпайтириш,

қўшимча иш ўринлари яратиш, аҳоли фаровонлигини янада яхшилаш

борасида муҳим аҳамият касб этади. Айни пайтда мазкур фармон ижроси

юзасидан кенг қамровли ишлар амалга оширилмоқда.
8 Холиқулов А.Р. Эркин иқтисодий зоналар: назарий асослари ва жаҳон тажрибаси. Т.2002 йил. 10 б.

Шаҳарда таълим, маданият, спорт йўналишларида ҳам қатор ишлар

олиб борилмоқда. Айни пайтда бу ерда Навоий давлат педагогика ҳамда

Навоий давлат кончилик институтлари фаолият кўрсатмоқда. Инвестиция

қурилиш, техника, иқтисодиёт, тиббиёт, спорт, маданият ва санъат,

педагогика, кончилик, компютер технологиялари касб-ҳунар коллежлари ва

академик литсейларда 75 йўналиш бўйича 9 минг нафардан ортиқ ёшлар

таҳсил олмоқда.

Навоий том маънода дўстлик шаҳридир. Бу ерда 80 дан ортиқ миллат

ва элат вакиллари яшаб меҳнат қилмоқда. Вилоятда фаолият кўрсатаётган

ўнга яқин миллий марказлар миллатлараро дўстлик ва ҳамжиҳатликни янада

мустаҳкамлашга хизмат қилмоқда.

1.3. Ўзбекистонда “Навоий" Эркин Индустриал-Иқтисодий ҳудудини
ташкил этишнинг меъёрий хуқуқий асослари

Жаҳон стандартларига жавоб берадиган ва жаҳон бозорларида талаб

қилинадиган маҳсулот ишлаб чиқаришни таъминлайдиган, замонавий юқори

технологияли ишлаб чиқаришларни ташкил этиш учун хорижий

инвестицияларни, биринчи галда тўғридан-тўғри инвестицияларни жалб

этиш бўйича қулай шарт-шароитлар яратиш, шунингдек, Навоий

вилоятининг саноат салоҳиятини, ишлаб чиқариш, транспорт-транзит ва

ижтимоий инфратузилмасини ривожлантириш мақсадида Ўзбекистон

Республикаси Президентининг 2008 йил 2 декабрдаги 4059-ПФ

фармойишига мувофиқ қуйидагилар белгилаб қўйилган:

1. Ўзбекистон Республикаси Иқтисодиёт вазирлиги, Ташқи иқтисодий

алоқалар, инвестициялар ва савдо вазирлиги, Молия вазирлиги ва Навоий

вилояти ҳокимлигининг Навоий шаҳри халқаро аеропорти ҳудудида

“Навоий” эркин индустриал-иқтисодий зона (кейинги ўринларда – ЭИИЗ)

ташкил этиш тўғрисидаги таклифига розилик бериш.

“Навоий” эркин индустриал-иқтисодий зона ҳудудида хўжалик

юритувчи субектлар фаолиятининг асосий йўналиши – замонавий хорижий

юқори унумли асбоб-ускуналар ва техника, технологик линиялар ва

модуллар, инновация технологияларини жорий этиш ҳисобига юқори

технологияли, жаҳон бозорларида рақобатбардош маҳсулотларни кенг

кўламда ишлаб чиқаришдан иборат бўлиши кераклиги белгиланган.

2. Ушбу бандда қуйидагилар алоҳида таъкидланган:

“Навоий” эркин индустриал-иқтисодий зонанинг фаолият кўрсатиш

муддати 30 йилни ташкил этади, бу муддат кейинчалик узайтирилиши

мумкин;

ЕИИЗ фаолияти давомида унинг ҳудудида алоҳида божхона, валюта ва

солиқ режимлари, Ўзбекистон Республикаси норезидент фуқароларининг

унинг ҳудудига кириш, ҳудудда бўлиш ва чиқиб кетишнинг, шунингдек, улар

томонидан меҳнат фаолиятини амалга ошириш учун рухсатномалар

олишнинг соддалаштирилган тартиби жорий этилади;

алоҳида ҳуқуқий тартиб, шу жумладан, солиқ, валюта ва божхона

тартиби фақат ЭИИЗҳудудида фаолият кўрсатаётган ва ЭИИЗ дирексияси

томонидан рўйхатга олинган хўжалик юритувчи субектлар учун амал қилади;

“Навоий” эркин индустриал-иқтисодий зона фаолиятини

мувофиқлаштириш ва тезкор бошқариш тегишли равишда давлат органлари

вакилларидан ташкил этиладиган Маъмурий кенгаш ва ЭИИЗ дирексияси

томонидан амалга оширилади. Маъмурий кенгашнинг шахсий таркиби

Вазирлар Маҳкамаси томонидан тасдиқланади;

“Навоий” эркин индустриал-иқтисодий зона ташкил этилган барча

ҳудуд ЭИИЗ фаолият кўрсатадиган бутун давр мобайнида фойдаланиш ва

бошқариш учун Маъмурий кенгашга берилади;

“Навоий” эркин индустриал-иқтисодий зона дирексияси хўжалик

юритувчи субектларгаЕИИЗ ҳудудида ер участкаларини субижарага

топшириш, ўз ҳуқуқ ва мажбуриятларини ижара шартномаси бўйича бошқа

шахсга бериш, ижара ҳуқуқини гаровга қўйиш, уларни улуш сифатида устав

капиталига қўшиш ҳуқуқисиз ижарага беради. ЭИИЗҳудудида ер

участкаларини сотиш ва бошқача тарзда ўзгага бериш тақиқланади.

3. “Навоий” эркин индустриал-иқтисодий зонада рўйхатдан ўтган

хўжалик юритувчи субектлар уларга киритилган тўғридан-тўғри

инвестициялар ҳажми қуйидагича бўлган тақдирда ер солиғи, мулк солиғи,

даромад солиғи, ободончилик ва ижтимоий инфратузилмани ривожлантириш

солиғи, ягона солиқ тўлови (кичик корхоналар учун), Республика йўл

жамғармаси ва Республика мактаб таълимини ривожлантириш жамғармасига

мажбурий тўловлардан озод этилиши белгиланган:

3 миллион евродан 10 миллион еврогача – 7 йилга;

10 миллион евродан 30 миллион еврогача – 10 йилга. Кейинги 5 йил

давомида фойда солиғи ва ягона солиқ тўлови ҳажми амалдаги ставкадан 50

фоиз миқдорида белгиланади;

30 миллион евродан ортиқ бўлганда – 15 йилга. Кейинги 10 йил

давомида фойда солиғи ва ягона солиқ тўлови ҳажми амалдаги ставкадан 50

фоиз миқдорида белгиланади.

4. Шундай тартиб белгиланиши такидландики, унга кўра ЭИИЗда

рўйхатга олинган хўжалик юритувчи субектлар ЭИИЗ фаолият кўрсатадиган

бутун муддатга экспортга йўналтирилган маҳсулот ишлаб чиқариш

мақсадида мамлакатга олиб келинаётган асбоб-ускуналар, шунингдек,

хомашё, материаллар ва бутловчи қисмлар божхона тўловларидан (божхона

расмийлаштируви учун йиғимлардан ташқари) озод қилинади.

Шунингдек, Ўзбекистоннинг ички бозорларида сотиш учун

мўлжалланган маҳсулотни ишлаб чиқариш мақсадида мамлакатга олиб

кириладиган хомашё, материаллар ва бутловчи қисмлар учун божхона

тўловлари, агар қонун ҳужжатларида бошқа имтиёзли тартиб кўзда

тутилмаган бўлса, белгиланган ставкаларнинг 50 фоизи миқдорида (божхона

расмийлаштируви учун йиғимлардан ташқари) ундирилади, бунда уларни

тўлаш муддати 180 кунгача кечиктирилиши мумкин.

Қайд этилган имтиёзлардан фойдаланган ҳолда ЭИИЗ ҳудудига олиб

кирилган асбоб-ускуналар, хомашё, материаллар ва бутловчи қисмлар

сотилган ёки бепул берилган тақдирда, божхона тўловлари қонун

ҳужжатларида белгиланган тартибда бюджетга тўлиқ ҳажмда ундирилади.

5. “Навоий” эркин индустриал-иқтисодий зонада рўйхатдан ўтган

хўжалик юритувчи субектларга қуйидагилар рухсат этилган:

улар ўртасида тузилган шартномалар ва контрактлар бўйича ҳисоб-

китоб ва тўловларниЕИИЗ ҳудудида хорижий валютада амалга ошириш;

Ўзбекистон Республикаси резидентлари бўлган бошқа хўжалик

юритувчи субектлар томонидан етказиб берилган товарлар, бажарилган иш

ва хизматларнинг ҳақини эркин алмаштириладиган валютада тўлаш;

экспорт ва импорт қилинадиган товарлар учун ҳақ тўлаш ва ҳисоб-

китоб қилишнинг уларга қулай шартлари ва шаклларидан фойдаланиш.

6. Ушбу бандда, “Навоий” эркин индустриал-иқтисодий зонада

рўйхатга олинган хўжалик юритувчи субектларга нисбатан Ўзбекистон

Республикаси солиқ қонунчилигининг солиқ тўловчилар аҳволини

ёмонлаштирувчи ҳужжатлари татбиқ этилмаслиги белгилаб қўйилган, аксиз

солиғига тортиладиган товарларнинг солиққа тортилишини тартибга солувчи

ҳужжатлар бундан мустасно.

7. Навоий вилояти ҳокимлиги Ўзбекистон Республикаси “Ер-

геодезкадастр” давлат қўмитаси, Давлат архитектура-қурилиш қўмитаси,

Иқтисодиёт вазирлиги, Ташқи иқтисоий алоқалар, инвестициялар ва савдо

вазирлиги, бошқа манфаатдор вазирлик, идора ва хўжалик бирлашмалари

билан биргаликда қуйидагилар белгиланган:

икки ҳафта муддатда Вазирлар Маҳкамасига ЭИИЗни жойлаштириш

учун зарур бўлган ер майдони бўйича, унинг чегаралари аниқ кўрсатилган

ҳолда, таклифлар киритиш;

бир ой муддатда, танланган ер участкаси маъқуллангандан кейин, уни

эркин индустриал-иқтисодий зона яратиш мақсадида белгиланган тартибда

ажратсин, уни зарур кадастр материаллари билан расмийлаштирсин ҳамда

ЭИИЗ Маъмурий кенгашига у фаолият кўрсатадиган муддатга фойдаланиш

ва бошқариш учун беиш;

2009 йил 1 мартгача бўлган муддатда мазкур зона ҳудудини барпо

этишнинг, шу жумладан зарур муҳандислик коммуникатсиялари ва сервис

хизматларини ташкил этишнинг дастлабки режасини ишлаб чиқсин ва

тасдиқлаш учун Вазирлар Маҳкамасига тақдим этиш;

2010 йил 1 январгача бўлган муддатда эркин индустриал-иқтисодий

зонанинг Бош режасини ва зарур лойиҳа-смета ҳужжатларини тасдиш.

8. Ўзбекистон Республикаси Вазирлар Маҳкамаси зиммасига:

бир ой муддатда “Навоий” эркин индустриал-иқтисодий зона

тўғрисидаги Низомни тасдиқласин ва унинг фаолиятини ташкил этиш чора-

тадбирлари тўғрисида қарор қабул қилиши;

2009 йил 1 январгача бўлган муддатда Навоий вилоятидаги эркин

индустриал-иқтисодий зона фаолиятини тезкор бошқариш ва давлат

томонидан тартибга солиш вазифаларини амалга ошириш учун ЭИИЗнинг

Маъмурий кенгашини ташкил этиши;

уч ой муддатда иловага мувофиқ рўйхат бўйича “Навоий” эркин

индустриал-иқтисодий зона фаолиятини тартибга солувчи норматив-ҳуқуқий

ҳужжатлар ишлаб чиқилиши ва тасдиқланишини таъминлаши юклатилган.

9. “Навоий” эркин индустриал-иқтисодий зона Маъмурий кенгашига:

Вазирлар Маҳкамаси билан келишган ҳолда танлов асосида, ЭИИЗ

дирексияси сифатида халқаро эътироф этилган бошқарувчи компанияни

танлаш ва унга шартнома асосида ЭИИЗни бошқариш;

хизматлар кўрсатишдан олинган даромадлар ва қонун ҳужжатларида

тақиқланмаган бошқа тушумлар ҳисобига, шунингдек, Ўзбекистон

Республикаси Молия вазирлиги билан келишилган ҳолда унинг

фойдаланишида ва бошқарувида бўлган ерлар, бинолар ва иншоотларни

ижарага беришдан олинган тушумларнинг бир қисми ҳисобига

шакллантириладиган эркин индустриал-иқтисодий зонанинг мустақил

бюджетини шакллантириш;

мустақил бюджет доирасида, маблағлари инфратузилмани

ривожлантиришга ва эркин индустриал-иқтисодий зонанинг фаолияти

самарадорлигини оширишга йўналтириладиган Эркин индустриал-иқтисодий

зонани ривожлантириш жамғармасини ташкил этиш ҳуқуқи бериш.

10. Ўзбекистон Республикаси Иқтисодиёт вазирлиги, Молия вазирлиги,

Ўзбекистон Тикланиш ва тараққиёт жамғармаси, зарурат бўлганда,

Инвестиция дастурларини шакллантиришда ЭИИЗни ривожлантиришнинг

тасдиқланган Бош режасига ва тақдим этилган лойиҳа-смета ҳужжатларига

мувофиқ эркин индустриал-иқтисодий зонанинг ишлаб чиқариш

инфратузилмасини барпо этишга маблағларни назарда тутган.

11. Ўзбекистон Республикаси Ташқи иқтисодий алоқалар,

инвестициялар ва савдо вазирлиги Иқтисодиёт вазирлиги, Адлия вазирлиги

ҳамда бошқа манфаатдор вазирликлар ва идоралар билан биргаликда бир ой

муддатда қонун ҳужжатларига ушбу Фармондан келиб чиқадиган

ўзгартириш ва қўшимчалар тўғрисида Вазирлар Маҳкамасига таклифлар

киритиши белгиланган.

II-БОБ. Навоий Эркин иқтисодий-индустриал ҳудудда туристик
хизматларнинг иқтисодий кўрсаткичлари таҳлили.

2.1. Ўзбекистонда туристик хизматлар ривожланиши таҳлили ва унда
Навоий вилоятининг ўрни

Республикамиз Президенти И.А.Каримовнинг «Ўзининг ва жаҳондаги

бошқа мамлакатларнинг тажрибасидан олинган барча фойдали нарсаларни

инкор қилмаган ҳолда республиканинг қатъий позицияси ўз ижтимоий-

иқтисодий ва сиёсий ҳуқуқий тараққиёт йўлини танлаб олишдан иборатдир»9

- деган фикри, замонавий туризмни ривожлантиришга ундайди.

Ўзбекистонда замонавий туризм соҳасини ривожлантиришнинг

монетар иқтисодий моделини яратиш йўлидаги илк қадам сифатида туризм

соҳасини ривожлантиришнинг марказлашган модели заминида

«Ўзбектуризм» Миллий Компанияси ташкил қилинган. Туристик корхона ва

ташкилотлар, фирмаларга солиқ солишнинг, туристик фирмалар

иқтисодиётини тартибга солиш монитор тизими талабларига жавоб

берадиган махсус тизими ишлаб чиқилган. Замонавий туризмни

ривожлантириш мақсадида юкори сифатли меҳмонхоналар, кемпинглар ва

бошқа туристик объектларни қуриш учун туризм соҳасида хорижий капитал

ва технологиядан фойдаланишнинг мақсадли комплекс дастури ишлаб

чиқилган. Хорижий капитал ёрдамида тарихий меъморлик ёдгорликларининг

кўпчилиги таъмирланмоқда.  Республикада  мавжуд бўлган 550та диққатга

сазовор жойлардан 200таси реставрацияга муҳтождир. Республикада

замонавий туризмнинг ривожлантиришни тартибга солишнинг монитор

концепциясининг амалга оширилиши туризм соҳасидаги ўзгаришларни

таъминлайдиган молиявий кредит механизмларидан фойдаланиб рўёбга

9 Каримов И.А. «Мавжуд салоҳият ва имкониятлардан оқилона фойдаланиш тараққиёт омили». – Т .:
«Ўзбекистон», 2004. 4-бет.

чиқарилиши мумкин. Республика худудида замонавий туризмнинг моддий

техника базаси ўта нотекис тақсимланган.

Тошкент минтақасига туристик базанинг 44%, Самарқанд, Бухоро,

Хоразм туристик минтақаларига 37%, Фарғона минтақасига 16%га яқин,

қолган вилоятларга 7% тўғри келади.

Миллий Компания “Узбектуризм” асосий ишлаб чиқариш

фондларининг қиймати 2010 йил  30,2 миллиард сўм бўлиб, бунинг бино ва

иншоатларига 51 %, транспорт воситаларига 11% , бошқаларга 14% тўғри

келади.

Компания асосий фондларининг ёш структураси ўртача 15-20 йилдир.

Деярли кўпгина меҳмонхоналар, кемпинглар, капитал таъмирланишига ва

реконструкция қилинишини талаб қилади. Компания автотранспорт базасида

1000 га яқин транспорт воситаси бўлиб, булардан автобуслар 53%, юк

автомобиллари 24%, енгил автомобиллар 17%, механизмалар 6% ни ташкил

қилади.

Узбекистон республикаси туристик хизматларини ривожланиш
кўрсаткичлари вилоятлар кесими бўйича 2007-2010й (%)

2.1-Диаграмма

Манба: 21.05.2007 № ПП-640 Президент фармон
ишига илова № 5

2010 йил мобайнида республикада 850 минг турист ва 100.000 га яқин

экскурсиячига хизмат кўрсатилган, булардан 40% хорижий туристлардир.

Чет элларга 10.000га яқин турист жунатилди. 2010 йилда кўрсатилган

туристик экскурсион хизматлар ҳажми 9.559.0  сўм, рентабеллик даражаси

18,5% ташкил қилган. Компания тизимида 2010 йил бошида 8,4 мингдан

ортиқроқ киши меҳнат қилган. Меҳмонхона хўжалигидан фойдаланиш

самарадорлиги номер фондининг банд этилиши билан ифодаланди, бу 2010

йилда 58% ни ташкил қилди. Компания меҳмонхона фондининг 38% кам

рентабилли ва зарар келтирадиган ҳисобланади. Туризмдан тушган умумий

тушумдан 2010 йилда 66% туристларнинг яшашидан, 22% транспорт

маршрутларидан ва туристларни ташишдан ва фақат 12% савдо ва бошқа

қўшимча хизматлардан олинган10.

Натижада, миллий-тарихий потенциалдан фойдаланиш даражаси

ҳозирги кунда 35% дан ошмайди. Бир хорижий туристдан куриладиган

самарадорлик 36% ни ёки бир кунда 12% ни ташкил қилади11.

2009-2010 йилларда қишлоқ аҳолисига туристик экскурсион

хизмат кўрсатишни янада ривожлантириш ва такомиллаштириш, қишлоқ

жойларда меҳнаткашларнинг оммавий дам олишларини ташкил этиш, аҳоли

дам олишларини ташкил этишда, мустақил тизим ролини ошириш, ўз ўлкаси

бўйлаб қўшимча маршрутларни ишлаб чиқиш, ёшлар туризмига алоҳида

эътибор берилади, бу янги ғояларни ва туризм тарзини жорий қилишда

сезиларли имкониятларга эгадир. Ёшлар туризмнинг иқтисодий потенциали

шундан иборатки суткали ўртача сарфларнинг кам бўлиши узоқ муддат

бўлиши билан қопланади. Туристиларни жойлаштириш объектларининг

жойлашиш тизими қуйидаги жадвалда кўрсатилган.

2.1-жадвал

10 ПРИЛОЖЕНИЕ N 8 к Постановлению Президента РУз от 21.05.2007 г. N ПП-640
11 “Ўзбектуризм” МКси маълумоти.2008 й.

Туристларни жойлаштириш  тузилмасини муассалари бўйича
маълумотлар.

№ Туристларни жойлаштириш  тузилмаси Ўлчов

бирлиги

(минг)

2009 2010

1. Туристик экскурсион корхона ва

ташкилотлар сони

дона 83 145

2. Жами мавжуд ўринлар Дона 9424 9853

3. Туркомплекслар сони Ўрин 19 21

4. Меҳмонхоналар сони Дона 670,1 764,8

5. Турбазалар сони Дона 11 17

6. Улардаги ўринлар сони Ўрин 20,5 21,3

7. Кемпинглар, мотеллар сони Дона 4 10

8. Улардаги жойлар сони Дона 574 845

9. Саёҳат ва экскурсия бюролари сони Дона 82 128

Манба; «Ўзбектуризм» М.К. 2010 йил якунлари ҳисоботи.

Юқоридаги жадвални қуйидаги диаграмма асосида кўриб чиқишимиз

ҳам мумкин, диаграммада йиллар бўйича ўсиш сурати яққол кўриниб туради.

Туристларни жойлаштириш  тузилмаси муассасалари бўйича
маълумотлар.

2.2. Диаграмма

“Ўзбектуризм” МКси жамлама баланс маҳсулотлари минтақа

бўлинмалари ва ташқи иқтисодий бирлашмаларни, 13та комплекс, 28та

саёҳат ва экскурсиялар бюроси, 39та минтақа бўлинмалари фирмалари,

филиал ва агентликлар, ўқув методик марказ, реклама агентликларини ўз

ичига олади. «Ўзбектуризм» Миллий компаниясида 2010 йилдаги ҳолатига

кўра умумий жойлар сони 9582 та ўринни ташкил қилган 45 та туристик

хўжаликлардан 38 таси ишлайди, улардаги ўринлардан 7744 таси сутка

мобайнида ишлайди. Шу жумладан сиғими 6780 ўрин бўлган 20 меҳмонхона

2298 ўринли, 10 турбаза ва 499 ўринли 3 кемпинг мавжуд. 24 та умумий

овқатланиш нуқталари бўлиб, улардаги ўтириш жойлари 8071 тадир.  Шу

жумладан 7151 ўтириш жойига бўлган 21 ресторан 300 ўринли кафе, 120

ўринли бар ва буфет мавжуд. Қуйидаги жадвалда туристларни жўнатиш

бўйича вилоятлардаги туристик хизматлар мажмуаси кўрсатилган.

2.2.-жадвал
Туристларни жунатиш бўйича 2010 йилнинг туристик хизматлар

хажми.

№ Минтақа Чет элга МДҲ Ўзбекистон

Республикаси

Суммаси

Млн.сум

1. Андижон 11,80 0,50 2,00 4,30

2. Бухоро 10,20 2,40 4,00 6,60

3. Жиззах 0,85 1,2 0,60 1,43

4. Қорақалпоғистон 0,81 4,50 0,40 4,90

5. Қашкадарё 9,80 1,10 7,9 9,80з

6. Навоий 9,20 10,8 5,20 8,50

7. Наманган 7,20 0,59 3,60 5,39

8. Самарқанд 15,20 6,80 6,60 12,00

9. Сирдарё 0,50 1,40 1,0 8,50

10. Сурхандарё 8,50 0,50 0,40 1,80

11. Тошкент 30,44 3,51 4,48 8,43

12. Фарғона 6,60 4,02 1,70 12,32

13. Хоразм 10,20 00,2 4,10 80,50

14. Тошкент шаҳар 20,60 28,74 38,18 2,78

Жами 20,319 28 38,18 27,05

Манба; «Ўзбектуризм»М.К 2010 йил якунлари ҳисоботи.
2010 йил якунлари бўйича энг юқори кўрсаткич асосан 6 та вилоятга

тўғри келади. Булар Самарқанд, Бухоро, Хоразм, Тошкент, Қашқадарье,

Навойи туристик минтақаларига тўғри келади. Шундай бўлса ҳам

Ўзбекистон учун туристик хизматлардан олинадиган бундай даромад жуда

камдир. Агар туризм бўйича чиқазилаётган барча қарорлар ва фармойишлар

ўз вақтида бажарилиб, имкониятлардан тўлиқ фойдаланилганда эди, даромад

кўрсаткичлари бундан ҳам ортиқ бўлган бўлар эди. «Ўзбектуризм» М.Кси

бўйича 2010 йил мабойнида валюта тушумлари қуйидагича жадвалда

кўрсатилган.

2.3-жадвал
«Ўзбектуризм» МК бўйича 2010 йил мабойнидаги валюта

тушимлари (минг АКШ долларида)

№ Вилоятлар Режа Ҳақиқат %

1 Андижон 148.0 40.2 27.2

2 Бухоро 842.0 969.9 115.2

3 Қорақолпоғистон 75.0 20.6 27.5

4 Жиззах 70.0 20.3 29.1

5 Наманган 93.0 28.1 33.9

6 Сирдарё 35.0 7.4 21.2

7 Навоий 29.0 25.9 80.5

8 Самарқанд 880.0 118.0 135.7

9 Сурхондарё 68.0 4.5 12.1

10 Тошкент  вилояти 289.0 90.7 48.0

11 Фарғона 150.0 101.1 67.4

12 Хоразм 475.0 651.7 137.2

13 Тошкент шахри 732.0 827.1 113.0

Манба «Ўзбектуризм» М.Книнг 2010 йил якунлари ҳисоботи.

2010 йилда валюта тушумлари сезиларли даражада ошди, аммо бу ҳали

талаб даражасида эмас. Чунки туризм катта имкониятларга эгадир.

Жадвалдан кўриниб турибдики, Бухоро, Самарқанд,Хоразм, Навойи ва

Тошкент туристик минтақалари режани ошириб бажаришган. Тизимда режа

2010 йилда 125% бажарилган. Туристик хизматларга эркин нархларининг

жорий қилиниши кўрсатилаётган хизматлар миқдори ва ходимларни

манфаатдор қилиш имконини беради.

Туризмни ривожлантиришнинг монетар концепциясини амалга

оширишнинг биринчи босқичида хорижий туризмни Республикамизга жалб

қилишнинг иқтисодий механизмини яратиш муҳим масала ҳисобланади. Бу

туризм ва экскурсиялар бўйича кушма корхоналарни ташкил қилишни,

хорижий кредит ва туризм бўйича технологиялардан фойдаланишни талаб

қилади. Республикамизда туризмни йўлга куйиш учун туризмнинг монетар

модели ривожланган давлатлар тажрибасидан фойдаланиш керак.

Республикамизда туризмни ривожлантириш иқтисодий самара беради, чунки

у ташқарига ресурс чиқармай (пахта, газ, жун, нефт) валюта олиш имконини

беради. Таҳлил шундан далолат берадики, кўпгина ривожланган

мамлакатларда туризмдан келадиган даромад бошқа товарларни сотишга

караганда анча кўпроқ валюта тушумларини келтиради. Ҳисоб-китобларга

кўра республикамизда туризмни бозор иқтисодиётига мувофиқ

ривожлантиришдан 2010 йилга келиб тушадиган тушум йилига 4,5 млрд

сўмга етиши кутилмоқда. Марказий Осиё давлатларида туризмни

ривожлантиришнинг ҳақиқий истиқболлари борлигини мутахассислар

таъкидлашмоқда. Республикамизда жойлашган Самарқанд, Бухоро, Термиз,

Хива ва Шахрисабз каби тарихий шаҳарларимиз бутун дунёга машхур бўлиб,

дунё халқлари бу шаҳарларимизни куриб зиёрат қилишни орзу қиладилар.

Республикамиздаги туристик объектлар, айниқса Самарқанд, Бухоро, Хивани

реклама қилиш, туризмни ривожлантиришнинг истикболли йўналишларидан

биридир. Бу ишни «Ўзбектуризм» МКнинг маркетинг ва реклама бўлимисиз

туристларни жалб қилиш қийин булади.

2.4.-жадвал
2010 йилда туристларга кўрсатилган туристик хизматлар (минг

сўмда)

№ Вилоятлар Хиз.хаж Фойда
(млн.
сўм)

Тур.
Сон

(минг
киши)

Халқа
ро.тур
изм.

Экс-я
(%)

1 Андижон 28000 26.000.0 37.0 75.0 8.9

2 Бухоро 60500 18.500.0 68.4 270.0 37.0

3 Жиззах 9800 1.053.0 33.0 90.0 1.7

4 Қорақолпоғистон 1100 40.0 1.8 11.0 --

5 Кашкадарё 25400 2.100.0 32.0 57.0 31.0

6 Навоий 1050 1.090.0 1.2 4.2 0.2

7 Наманган 12500 1.090.0 20.9 36.0 9.3

8 Сирдарё 1900 1.010.0 0.80 3.7 1.7

9 Самарқанд 136000 23.000.0 41.0 139.0 40.0

10 Сурхандарё 5600 550.0 1.8 8.4 23.0

11 Тошкент вил. 21000 2.750.0 18.5 115.2 21.9

12 Фарғона 26000 3.400.0 20.5 73.2 26.0

13 Хоразм 30500 35.000.0 21.5 63.6 34.0

14 Тошкент ш. 6500.0 11.000.0 91.2 110.0 36.0

Манба «Ўзбектуризм» М.Книнг 2010 йил якунлари ҳисоботи.

Агар 2010 йилда туристларга кўрсатилган хизматлар ҳажмини

изохлайдиган бўлсак, республикамизда замонавий туризмни иқтисодиётга

қўшадиган салмоғини бундан ҳам юқори даражага кўтариш имкониятлари

кўплигини кўрамиз.

2.2. Туристик хизматларни ташкил қилишда хорижий инвестициялар ва
унда Навоий эркин иқтисодий ҳудудидининг улуши.

Республикамизда замонавий туризмнинг бугунги кундаги аҳволининг

таҳлили шуни кўрсатадики, унинг ноёб салоҳият ва имкониятларидан ғоятда

кам фойдаланилмоқда. Ўзбекистонда замонавий туризм бизнесида анча

орқада қолиб келмоқда. Бунга сабаб аввало шуки, республика иқтисодиёти ва

шу жумладан замонавий туризм соҳаси ислоҳатларнинг дастлабки

босқичидан қийин  аҳволда қолди. Илгари етарлича йўлга қўйилган

«вертикал» алоқалар бузилган эди, иқтисодий алоқалар янги шароитларда

«горизанталлар» бўйича мақсадли ривожланмаётганлиги оқибатида анчагина

жиддий қийинчиликлар юзага келди. Ўзбекистон учун ўз олдида турган

вазифа  ва муаммоларнинг барчасини ечиши ғоятда қийиндир, ҳозирги кунда

замонавий туризмни ривожлантириш учун хорижий ёрдам, катта сармоялар

керак бўлмоқда.  Ўзбекистон замонавий туризми олдида турган асосий

вазифа хорижий инвесторларни мумкин қадар кўпроқ жалб қилишдан

иборатдир. Бу инвесторларни Ўзбекистоннинг улар учун айни ўз

сармояларини бажонидил ва ишончли сарфлашлари мумкин бўлган жой

эканлигига ишонтира олиш, буни исботлай олиш лозим. Бевосита хорижий

инвестицияларни кушма корхоналар ташкил қилиш, туристик комплексларни

ҳамкорликда қуриш ва улардан фойдаланиш мақсадида кенг кўламда жалб

қилиш, ишлаётган объектларни қайта таъмирлаш ва замонавийлаштириш

туризмни ривожлантириш сиёсатининг энг муҳим йўналишларидан биридир.

Республикамиз замонавий туризмини хорижий инвестиция билан

таъминлашнинг устивор йўналишлари қаторига транспорт,

телекоммуникациялар, ахборот хизматлари, тадбиркорлик инфраструктураси

ва туризм сервисидан ташкил топган туризм инфраструктурасини

шакллантиришни киритиш мумкин ва 2011й кичик бизнес ва хусусий

тадбиркорликни ривожлантириш йили деб эълон қилинди, шу жараен

Ўзбекистонда замонавий туризмни ривожлантириш учун  катта салохиятга

эга бўлмиш. Серқуёш осмон ва сержило қорли чўққиларнинг ажойиб

уйғунлиги, гўзал манзаралар, қулай шарт шароитлар, тарихий жойлар ва

қадамжоларнинг кўплиги ва ғоятда қулай географик жойлашганлиги

республикамизда туризмни ривожлантириш учун етарли омилдир. Ўзбек

миллий туризмининг асосий вазифаси ана шу инвестицияларни Ўзбекистонга

буриб юбора олишдан иборатдир. Туризмнинг иқтисодий аҳамиятини

мамлакат миқёсида ҳам алоҳида минтақалар учун ҳам яхши билиш лозим.

Ўзбекистон Республикасида замонавий туризм инфраструктурасининг

бугунги ҳолатини ўрганиш, соҳада мавжуд бўлган муаммоларни таҳлил

қилиш, юзага келган мураккаб аҳволдан чиқиш йўлларини қидиришдан

иборат бўлиб, бунда асосий эътибор хорижий капитални жалб қилишга

қаратилади, шу тариқа замонавий туризм учун халқаро майдонга чиқиш

имконияти яратилди. Халқаро туризмнинг ўсиб бораётган обрўси, унинг

замонавий жамият ҳаётидаги ўрни иқтисодий, сиёсий ва ижтимоий аҳамияти

жаҳондаги кўплаб мамлакатларнинг ҳукуматлари томонидан эътироф

этилган. Халқаро туризм ҳақиқатдан ҳам улкан истиқболларга эгадир. 2010

йилда унинг ҳажми 1 млрд чет эл сафаридан иборат бўлиб, уларга 500 млрд

АКШ долларига яқин маблағ сарфланди. Туризм, айниқса халқаро туризм, бу

давлатнинг иқтисодий манфаатлари соҳасидир Умумий Ялпи Замонавий

Маҳсулот ва валюта тушумларининг асосий ўсиш манбаига айланиши

мумкин. Масалан, Халқаро Туристик Ташкилотнинг маълумотларига кўра

«Буюк Ипак Йўли»нинг асосий марказлари бўлган Самарқанд, Бухоро ва

Хивага саёҳат қилишни хохловчилар ҳар йили 10 млн кишидан кам

бўлмайди. Бу фақат Европа мамлакатларидаги ахвол. Агар ҳар бир турист

республикада кўрсатилган хизматлар эвазига кунига хеч бўлмаганда 100

доллар қолдириб кетса, валюта тушумларининг йиллик ҳажми 5 млрд

доллардан ортиши мумкин. Ўзбекистоннинг тарихий мероси бу ерга

туристларни жалб қилишнинг энг муҳим омилларидан биридир. Сайёрамизда

тарихий бой аммо кенг оммага маълум бўлмаган, ёдгорлик обидалари кўп

бўлган  жойлар жуда кам миқдорда.12 Ўзбекистон бой замонавий мероси ва

мусаффо табиий минтақаларга эга бўлган мамлакатдир. Бу ерда Александр

Македонский, Чингизхон ва Амир Темур давридан қолган 4000 дан ортик

тарихий ёдгорликлар мавжуд. Фарғона водийси қорли тоғлар билан ўралган,

мамлакатдаги энг хушманзара табиий минтақадир. У бу ерда чанги спортини

ривожлантиришга имконият яратади.

2006-2010 й ҳалқаро туризмни ривожланиш кўрсаткичлари*

2.3-диаграмма

Манба: Tourism Highlights , WTO Publication Unit, Madrid, 2010,

p.4.

Туризмга сарфланган инвестициялар ҳақида ва умуман инвестициялар

ҳақида гапириш учун аввало инвестицияларнинг нима эканлиги тўғрисида

аниқ тасаввурга эга бўлиш керак. Ўзбекистон Республикасининг 1994 йил 5

майда қабул қилинган «Хорижий инвестициялар ва хорижий инвесторлар

фаолиятининг кафолати» тўгрисидаги қонунга кўра Ўзбекистон

Республикасида қуйидагилар хорижий инвестор бўлиши мумкин13:

12 ВТО хисоботига асосланган холда 2010й
13 Узбекистон Республикасининг « Хорижий инвестициялар ва хорижий инвесторлар фаолиятининг
кафолати» тугрисидаги конун.1994 йил 5 майда

- чет эл давлатлари;

- хорижий ҳуқуқий шахслар;

- халқаро ташкилотлар;

- чет эл фуқаролари бирлашмалари;

Пойтахтимиздаги Халқаро ҳамкорлик марказида 2010 йил 20 январ

куни “Навоий” эркин индустриал-иқтисодий зонасини ривожлантириш

бўйича қўшма маслаҳат дастурининг семинари бўлиб ўтди.

Ўзбекистон Республикаси Ташқи иқтисодий алоқалар, инвестициялар

ва савдо вазирлиги томонидан Корея Республикаси Стратегия ва молия

вазирлиги, Корея ривожланиш институти ва Корея халқаро иқтисодий сиёсат

институти билан ҳамкорликда ташкил этилган ушбу тадбирда икки

мамлакатнинг қатор вазирлик ва идоралари, молия институтлари вакиллари,

мутахассис ва экспертлар иштирок этди.

Анжуманда Ўзбекистон Республикаси Ташқи иқтисодий алоқалар,

инвестициялар ва савдо вазирининг биринчи ўринбосари Н.Нажимов

Президент Ислом Каримов раҳнамолигида мамлакатимиз иқтисодий

қудратини янада юксалтириш борасида амалга оширилаётган кенг қамровли

ислоҳотлар юксак самаралар бераётганини, бу борада халқаро ҳамкорликни

ривожлантиришга катта эътибор қаратилаётганини алоҳида таъкидлади.

Хусусан, давлатимиз раҳбари ташаббуси билан барпо этилаётган “Навоий”

эркин индустриал-иқтисодий зонасига хориж сармоясини жалб этиш

юртимиз иқтисодиётини янада тараққий эттиришга катта ҳисса қўшади.

Корея Республикаси Ўзбекистоннинг энг йирик сармоявий

шерикларидан биридир. Мазкур мамлакатнинг Ўзбекистонга шу вақтгача

киритган жами сармояси икки миллиард АҚШ долларидан ошади.

Жанубий Кореянинг йирик фирма ва компанияларини мамлакатимиз

иқтисодиётига кенг жалб этиш мақсадида 2009 йилнинг март ойида Сеул

шаҳрида “Навоий” эркин индустриал-иқтисодий зонаси: кореялик шериклар

учун Ўзбекистонда янги сармоявий имкониятлар” мавзуида конференсия

бўлиб ўтди. Мазкур конференсияда “Навоий” эркин индустриал-иқтисодий

зонасида нефт-газ, кимё, электротехника, машинасозлик, тоғ-кон

металлургияси, фарматсевтика, энгил саноат, қурилиш ва мебелсозлик

соҳаларида фаолият юритувчи қўшма корхоналар ташкил этишга доир

қирққа яқин битим имзоланган эди.

Давлатимиз раҳбарининг 2008 йил 2 декабрда қабул қилинган “Навоий

вилоятида эркин индустриал-иқтисодий зона ташкил этиш тўғрисида”ги

фармони Навоий вилояти, хусусан, Навоий шаҳрининг ишлаб чиқариш

салоҳиятини янада ошириш, транспорт-транзит ва ижтимоий

инфратузилмасини ривожлантириш, юқори технологияларни ўзлаштириш,

хориж сармоясини жалб қилишда муҳим омил бўлаётир. Навоий шаҳри

халқаро аеропорти ҳудудида “Навоий” эркин индустриал-иқтисодий зонаси

ташкил этилиши жаҳон бозорида рақобатбардош маҳсулотлар ишлаб

чиқаришни кўпайтириш, қўшимча иш ўринлари яратиш, аҳоли

фаровонлигини янада юксалтириш борасида муҳим аҳамият касб этади.

Ушбу зонадаги хўжалик юритувчи субектлар фаолиятининг асосий

йўналиши замонавий асбоб-ускуналар ва техникани, технологик линиялар ва

модулларни ишга солиш, инновация технологияларини жорий этиш ҳисобига

юқори технологияли, жаҳон бозорида рақобатга бардошли маҳсулотларни

кенг кўламда ишлаб чиқаришдан иборат. Хусусан, бу ерда электротехника,

машинасозлик ва автомобилсозлик саноати учун бутловчи қисмлар, озиқ-

овқат, фарматсевтика маҳсулотлари ва тиббиёт ускуналари ишлаб чиқариш

режалаштирилмоқда.

Ҳозиргача “Навоий” эркин индустриал-иқтисодий зонасида саноат

корхоналари ташкил этиш бўйича умумий ҳажми 187 миллион АҚШ

долларидан зиёд 19 битим имзоланган. Бу корхоналар тўлиқ ишга

тушганидан сўнг йилига 375,5 миллион долларлик маҳсулот ишлаб чиқаради

ва унинг қарийб ярмини экспорт қилади. Жорий йил давомида “Навоий”

эркин индустриал-иқтисодий зонасида 50 лойиҳани ўзлаштириш

режалаштирилган.

– Ўзбекистон билан Жанубий Корея ўртасидаги стратегик шериклик

алоқалари йил сайин мустаҳкамланиб бораётгани бизни ғоят қувонтиради, –

деди Корея ривожланиш институти президентининг маслаҳатчиси Жунг Тек

Хюн. – Қўшма лойиҳалар муваффақиятли амалга оширилаётгани ўзаро

ҳамкорлигимиз изчил ривожланиб бораётганидан далолатдир. “Навоий”

эркин индустриал-иқтисодий зонасида ишбилармонларнинг эркин ва фаол

иш юритиши учун барча қулайликлар мавжуд.

Тадбирда мамлакатимиз иқтисодиётига, хусусан, “Навоий” эркин

индустриал-иқтисодий зонасига сармоя жалб қилишнинг устувор

йўналишлари, Ўзбекистоннинг нефт-газ, кончилик, автомобилсозлик,

қурилиш материаллари, қишлоқ хўжалиги, фарматсевтика каби кўплаб

соҳалардаги салоҳияти ҳақида сўз юритилди.

– Мавжуд иқтисодий барқарорлик ва қулай сармоявий муҳит туфайли

мамлакатингиз юксак иқтисодий кўрсаткичларга эришмоқда, – деди Корея

ривожланиш институти профессори Си Вук Ли. – Дунёда молиявий-

иқтисодий инқироз ҳукм сураётганига қарамай, Ўзбекистонда ялпи ички

маҳсулот ҳажми муттасил ортмоқда. Мамлакатларимиз ўртасидаги товар

айирбошлаш ҳажми узлуксиз ошиб бораётгани халқаро иқтисодий бўҳрон

шароитида ҳам ўзаро ҳамкорлигимиз изчил тараққий этаётганидан далолат

беради.

2.5-жадвал
Ўзбекистон республикаси туристик хизматларини ривожланиш

кўрсаткичлари вилоятлар кесими бўйича 2007-2010й (%)

N Вилоятлар номи

Хизмат усиш суръатини хажми 2010
й.

2006
га

нисб.

2007 г. 2008 г. 2009 г. 2010 г.

1 Қороқолпоқистон 114,0 114,0 115,5 116,0 1,7
марта

2 Андижон вилояти 107,0 108,8 110,2 111,1 1,4

3 Бухоро вилояти 114,3 115,5 125,8 136,0 2,2

4 Жиззах вилояти 107,3 108,0 109,1 109,3 1,4

5 Қашқадарье вилояти 112,4 114,9 117,3 120,0 1,8

6 Навойи вилояти 118,2 121,0 124,0 125,4 2,2

7 Наманган вилояти 112,1 115,0 120,0 133,0 2,1

8 Самарканд вилояти 114,0 116,0 118,0 120,0 1,9

9 Сурхандарье вилояти 120,5 141,0 143,0 145,0 3,5

10 Сқрдарье вилояти 110,2 110,5 110,8 113,0 1,5

11 Тошкент вилояти 124,5 124,8 125,5 125,9 2,4

12 Фарғона вилояти 112,8 114,2 115,9 117,4 1,7

13 Хоразм вилояти 118,0 119,0 119,5 122,0 2,0

14 Тошкент шахри 105,0 105,7 106,5 107,0 1,3

Республика бўйича
жами

114,3 116,9 119,3 121,8 1,9

Манба: 21.05.2007 № ПП-640 Президент фармон ишига илова

№ 4

2.4- Диаграмма
Узбекистон республикаси туристик хизматларини ривожланиш

кўрсаткичлари вилоятлар кесими  бўйича 2007-2010й (%)

Манба: 21.05.2007 № ПП-640 Президент фармон ишига

илова № 4

Республикада қулай инвестицион муҳитни таъминлаш учун барқарор

ҳуқуқий база мавжуддир. Хусусан, «Хорижий инвестициялар тўғрисида»ги,

«Инвестициялар ва хорижий инвесторлар фаолиятининг кафолатлари

тўғрисида»ги қонунлар, «Ташқи иқтисодий фаолиятни рағбатлантириш

чоралари тўғрисида»ги иқтисодий ислохотларни янада чуқурлаштириш,

хусусий мулкни ҳимоялашни таъминлаш ва тадбиркорликни ривожлантириш

чоралари тўғрисида» ги фармонлар қабул қилинган. Иқтисодий

ислохотлаштириш ва инвестициялар бўйича маҳкамалараро қўмита ташкил

қилинган.

Катта миқдорда хорижий ёрдам олаётган мамлакатлар индустриал

саноат тараққиётида исталган суръатларга тезда эришмоқдалар. Аммо

инвесторлар (АҚШ, Европа иттифоқи, Япония) бу мамлакатлар ичида улар

эгаллаб турган ҳарбий - сиёсий ёки энергетик ҳом-ашё жиҳатдан муҳим ва

ҳал қилувчи позицияларга қараб алоҳида стратегик мавқега эга бўлган

давлатларни танлаб олдилар. Бундай давлатларга молиялаштириш ўта

сахийлик билан, узоқ муддатга ва фоизлар нуқтаи назаридан имтиёзли

шартларда амалга оширилади. Аммо бунинг салбий томони ҳам борки, бу

инвесторларнинг ўз шартларини куйишлари ва уларнинг бажарилишини

талаб қилишларидан, уларга қарамлик юзага келишидан ва ҳакозолардан

иборат. Инвестициялашнинг усул ва шакллари турлича бўлиши мумкин.

Масалан:

1)Туркияда махсус ҳамкорлар сони кўпайгани, биринчидан

мамлакатнинг ҳар бир инвесторга шахсан карамлиги камаяди, иккинчидан

керакли миқдорда хорижий ёрдам тушуми кафолатланади.

2)Ғарбий Европа инвесторларининг анъанавий усуллари хорижий

(назорат) компанияларнинг мутлоқ соҳиблари бўлиб олишга қаратилган.

Иқтисодий тараққиётни энг самарали ташқи молиялаштириш давлатлараро

асосда халқаро молиявий ташкилотларни жалб қилган ҳолда, амалга

оширилади. Ҳозирги пайтда  хорижий инвесторлар тоғ-кон саноати ва

тижорат мақсадидаги транспорт воситаларини ишлаб чиқаришига   катта

қизиқиш билан қарамоқдалар.  Жаҳон банкининг берган баҳосига кўра 2010-

2015 йилларда молиялаштириш  эҳтиёжларининг 900-950 млн. АҚШ доллари

миқдорида бўлиши мўлжалланмоқда.

Хорижий инвестициялашнинг имтиёзли  йўналишлари қаторига

туризмнинг замонавий инфраструктурасини, шу жумладан транспорт,

телекоммуникациялар, ахборот хизматлари, тадбиркорлик

инфраструктурасини (офислар, тадбиркорлик марказлари,банклар ва бошқа

объеклар) ташкил қилиш ҳам киради. Бусиз ҳакикий бозор муносабатларига

ўтиш ва  халқаро инвестицияси  фаолиятини кенг ривожлантириш амалда

мумкин эмас. Бугунги кунда жаҳон ахборот  асри даврида яшаётган  бир

пайтда, Ўзбекистонга маълумотлар банклари, турли компютер ва



42

телекомуникация тармоқлари сув билан ҳаводек зарурдир, чунки биз

ривожланган коммуникация  тармогининг хорижий инвесторларни

қизиқтирувчи асосий омил эканлигига ишонч ҳосил қилиб улгурдик.



43

2.3. “Навоий” эркин индустриал-иқтисодий ҳудудининг хозирги
кундаги фаолияти

2010 йил август ойининг охирида, Ўзбекистон мустақиллигининг 19

йиллиги арафасида “Навоий” эркин индустриал-иқтисодий зонасида

электроника, автомобил қисмларини ишлаб чиқарувчи, полимер ва озиқ-

овқат маҳсулотларини қайта ишлайдиган бешта корхонанинг очилиш

маросими бўлиб ўтди.

Дастлабки бешликка рақамли телевидение учун йилига 50 минг дона

приёмник ишлаб чиқарадиган “Телеcом Инноватионс” қўшма корхонаси ҳам

киради. Ушбу корхона “Ўзбектелеком” аксиядорлик компанияси ва

Сингапурнинг “Серветечно Пте.Лтд” компанияси ҳамкорлигида ташкил

этилган. Лойиҳанинг умумий қиймати 1,6 миллион долларни ташкил қилади.

Янги корхона 30 нафардан ортиқ ёш мутахассисни иш билан таъминлади.

Уларнинг аксарияти маҳаллий касб-ҳунар коллежлари битирувчиларидир.

Шунингдек, полиетилен ва полипропилен қувурлар ишлаб чиқарадиган

яна икки завод ҳам ишга тушди. “Полиетилен қувурлари” корхонаси

диаметри 75 дан 630 миллиметргача бўлган 8,6 минг тонна полиетилен

қувурлар ишлаб чиқаради. Ушбу лойиҳанинг умумий қиймати 7,2 миллион

долларни ташкил этади. Бу ерда қарийб 70 га яқин янги иш ўринлари

яратилди. Корхона тўла қувват билан ишлай бошлагач, унинг экспорт ҳажми

5,9 миллион доллардан ошади. Йилига 2300 погон километр қувватга эга

“Полипропилен қувурлари” корхонаси эса диаметри 16 дан 63

миллиметргача бўлган полипропилен қувурлар ишлаб чиқаради. Лойиҳанинг

умумий қиймати 5,2 миллион долларни ташкил қилади. Корхона 40 нафардан

ортиқ ёш мутахассисни, хусусан, маҳаллий касб-ҳунар коллежлари

битирувчиларини иш билан таъминлади. Бу ерда келгусида 50 фоизгача

бўлган тайёр маҳсулотни экспорт қилиш мўлжалланмоқда.

Яна бир янги корхона – “УзЕраеCабле” қўшма корхонаси

“Ўзавтосаноат” аксиядорлик компанияси ва Корея Республикасининг “Ерае

cс Лтд” компанияси томонидан ташкил этилди. Мазкур корхона йилига 150

минг километр автомобил симларини ишлаб чиқаради. Лойиҳанинг умумий

қиймати 13,0 миллион долларни ташкил этади. “ГМ Узбекистан” заводи учун

автомобил жгутларини ишлаб чиқарадиган “ЎзКоджи” қўшма корхонаси

ушбу янги корхона ишлаб чиқарадиган маҳсулотларнинг асосий

буюртмачисидир. Шунингдек, ишлаб чиқариладиган маҳсулотнинг 20

фоизини Генерал Моторснинг яқин мамлакатлардаги корхоналарига экспорт

қилиш кўзда тутилган.

“АгроФреш” корхонаси “Навоий” эркин индустриал-иқтисодий

зонасида биринчилардан бўлиб очилган қўшма корхоналар сирасига киради.

Ушбу янги корхона “Марказсаноатэкспорт” ГАВК ва Бирлашган Араб

Амирликларининг “Кефаят Генерал Традинг Cо” компанияси ҳамкорлигида

ташкил этилди. Қўшма корхона 3000 тонна мева-сабзавот маҳсулотларини

сақлаш имконини берадиган, ҳарорат газ орқали бошқариладиган,

Италиянинг музлатиш ускуналари билан жиҳозланган. Лойиҳанинг умумий

қиймати 5,03 миллион долларни ташкил этади. Бу ерда йигирмадан ортиқ

янги иш ўринлари яратилди. Корхона маҳсулотининг қарийб 50 фоизи

экспортга чиқарилади.

Таъкидлаш жоизки, юқорида санаб ўтилган барча ишлаб чиқариш

корхоналари замонавий, юқори технологияли ускуналар билан жиҳозланган

бўлиб, жаҳон бозорида рақобатбардош маҳсулот ишлаб чиқариш имконини

беради.

“Навоий” эркин индустриал-иқтисодий зонаси 2008 йилнинг декабр

ойида Ўзбекистон Республикаси Президенти фармонига биноан замонавий

юқори технологияли корхоналарни ишга тушириш, саноат салоҳияти, ишлаб

чиқариш, транспорт ва ижтимоий инфратузилмани ривожлантиришда

хорижий, энг аввало тўғридан-тўғри инвестицияларни жалб қилиш учун

қулай шароит яратиш мақсадида ташкил этилган.

“Навоий” эркин индустриал-иқтисодий зонаси ҳудудидаги

корхоналарнинг асосий фаолияти этиб қуйидаги йўналишлар белгиланган:

автомобилсозлик, аниқ машинасозлик, электроника ва электр техникаси,

фарматсевтика ва тиббиёт буюмлари, озиқ-овқат маҳсулотларини ишлаб

чиқариш, пластмассаларни қайта ишлашга замонавий, юқори самарали

ускуналар, инновация технологияларини жорий қилган ҳолда, кенг турдаги

юқори технологияли, экспортга йўналтирилган, рақобатбардош

маҳсулотларни ишлаб чиқариш.

Ўзбекистон Республикаси Президенти фармонига биноан “Навоий”

эркин индустриал-иқтисодий зонасида фаолият юритадиган резидентлар

учун мисли кўрилмаган қулай имтиёз ва преференсиялар белгиланган. Бу

деярли солиқсиз, имтиёзли валюта режими, шунингдек, чет эллик

ходимларнинг мазкур зонада бўлишининг соддалаштирилган тартибни ўз

ичига олади.

Бугунги кунда “Навоий” эркин индустриал-иқтисодий зонаси ҳудуди

янги ишлаб чиқариш корхоналари фаолият юритиши учун тайёр ҳолга

келтирилган, барча муҳандислик коммуникатсиялари (ичимлик ва техник

сув, канализатсия, электр энергияси, табиий газ, телефон тармоқлари,

автомобил ва темир йўллари) қуриб битказилган.

Маъмурий, банк-молия ва бошқа тегишли хизматларни кўрсатиш учун

маъмурий ва молиявий марказ бинолари қурилган. Импорт ва экспорт

маҳсулотларни расмийлаштириш ишларини амалга ошириш учун божхона

постининг қурилиш ишлари ниҳоясига етказилди.

Ҳозирги кунда “Навоий” эркин индустриал-иқтисодий зонаси ҳудудида

16 лойиҳа амалга оширилмоқда. Айни кунгача 5 корхона иш бошлади.

Жорий йилнинг охиригача яна 7 лойиҳани амалга ошириш кўзда тутилган.

Ушбу лойиҳалар доирасида энергия тежайдиган лампалар, ЛCД мониторлар,

электрон газ ҳисоблагичлари, тайёр дори-дармон воситалари, генераторлар,

компрессорлар ва “ГМ Узбекистан” корхонаси автомобиллари учун

ускуналар блоклари сингари замонавий маҳсулотларни ишлаб чиқариш йўлга

қўйилади.

3-БОБ. Эркин иқтисодий худудларда туристик хизматларни
такомиллаштиришнинг асосий йўналишлари

3.1. Ўзбекистон Республикаси ҳудудида ЭИҲларни ташкил этиш
усуллари ва йўналишлари.

Ўрта Осиё ҳудудида  эркин иқтисодий ҳудудлар фаолиятини ҳам

билишганлари ҳам бизга қадимдан маълум. Бу аждодларимиз «карвон»

йўлларида турли хилда хизмат кўрсатувчи марказларини ташкил этишган

бўлиб, бу марказлар ҳам маълум имтиёзларга эга бўлганлар. Бу борада шуни

ҳам айтиш лозим-ки, бу марказларда эркин иқтисодий ҳудудларнинг

белгилари мавжуд бўлган.

Марказ бошқаруви бу ерда ишлаётган устанинг келиш сабабларини

сўрамаса ҳам, улар ишдан бўшаб кетаётганларида ишдан кетиш сабабларини

албатта сўраганлар, чунки бу марказда яратилган қайси имтиёзлар устага

маъқул бўлмаганлиги ёки бўлмаса яна қаерда бундан ҳам яхши имтиёзлар

борлиги билан қизиққанлар. Шунинг учун ота-боболаримиздан мерос қолган

– иқтисодиётда катта аҳамиятга эга бўлган ҳудудларни қаерда ва қандай

ташкил этиш лозим? Ана шу тўғрида Республикамиздаги олимлар ва

мутахассислар «эркин иқтисодий ҳудудлар» тўғрисидаги қонун лойиҳасини

тайёрлаш ва хорижий мамлакатлар тажрибасини ўргана бориб маълум бир

хулоса чиқарганлари эътибордан холи эмас, шу мақсадда ва ўрганилаётган

муаммонинг ечимини мамлакатимизда қай даражада ечилганлигини ўрганиш

мақсадида, улардан баъзиларини келтиришни лозим деб билдик.

Қадимда бобоколонимиз Амур Темур давлатида «...эркин

иқтисодий ҳудудлар «сандиқчилар» ва «темирсозлар» маҳаллалари

кўринишида фаолият кўрсатганлар, чунки бу маҳаллалар ўзларининг

моддий-техника таъминоти ва маҳсулотни сотиш «маркетинги», баҳолари ва

молиявий барқарорлиги марказлаштирилган ва ўзига хос тарзда ташкил

этилган эди...»14

Бошқа бир олимнинг фикрича «... буюк ипак йўли тарихда ҳозирги

Ўзбекистон ҳудудида жойлашган Самарқанд ва Бухоро давлатларини

ривожлантириш учун муҳим восита бўлиб хизмат қилди, шунинг учун

Темурийлар давлатининг маркази ҳисобланган Самарқанд шаҳрида эркин

савдо ҳудудининг ташкил этилиши боболаримиз ишларини давом эттириш

бўлиб ҳисобланса, ажаб эмас...»15

Айтиб ўтилганларга асосан шуни қайд этиш лозим-ки, «эркин

иқтисодий ҳудудлар» мустақил Ўзбекистон Республикаси учун янгилик

бўлмай, балки аждодлар анъанасининг давомийлигидир. Бу анъана давом

эттирилар экан, Ўзбекистонда «эркин иқтисодий ҳудудлар»ни қайси

ҳудудларда ташкил этиш тўғрисида ҳам олимларимиз томонидан фикр ва

мулоҳазалар айтилмоқда. Юқорида номи тилга олинган олиманинг фикри

бўйича «...тадқиқотлар шуни кўрсатмоқда-ки – Хоразм вилоятининг

Хозарасп туманида «эркин савдо ҳудуди» ташкил этиш учун қулай

имкониятлар мавжуд, чунки бу туман орқали Эрон, Туркия, Қозоғистон,

Қирғизистон, Туркманистон ва Россияга олиб борадиган йўллар

кесишганлиги сабабли товар айирбошлашишини интенсивлаштириш

мумкин. Шу билан бир қаторда шундай ҳудудни Жиззахда ҳам ташкил этиш

лозим, лекин бу иқтисодий ҳудуд Хозараспдагидан фарқли ўлароқ, кўпроқ

индустриал саноат маҳсулотлари ишлаб чиқаришнинг ўзига хос

хусусиятлари билан ишлаб чиқариш лозим. Масалан, вилоятда

етиштирилаётган пахтани қайта ишлаш асосида тўқимачилик саноатини

ривожлантириш, оқибатда Европа ва Осиёда рақобатбардош тикувчилик

маҳсулотларини ишлаб чиқариш, Тошкент, Самарқанд, Урганч, Зарафшон,

Чирчиқ ва Асака шаҳарларида технология полислари ёки паркларини ташкил

14 Раҳимова А.Ғ. «Эркин иқтисодий зоналар – келажак учун муҳим қадам» Хусусий мулк
газетасининг 1995 йил 25 (109) сони).

15 . Дониш Шукуров «ХХI асрда «ипак йўли» Хусусий мулк газетаси 1995 йил 54 (152) сони.



48

этиш, Самарқанд, Бухоро ва Хива шаҳарларида туризмни ривожлантириш ва

туристик комплексларни барпо этиш мумкин...».16

Юқорида келтириб ўтилган фикрлар – Америка Қўшма Штатлари,

Япония, Буюк Британия, Германия, Хитой ва бошқа «эркин иқтисодий

ҳудуд»лар ташкил этилган мамлакатлар тажрибасини ўрганиш асосида

айтилган. Ўзбекистон Республикасида миллий ҳусусиятлар асосида

“технополислар” ташкил этиш лозимдир ва эркин иқтисодий ҳудудларнинг

ташкил этилиши иқтисодий реформаларнинг мақсадга мувофиқлигини

таъминловчи омиллардан биридир.

Ўзбекистонда “Эркин иқтисодий ҳудудлар тўғрисида” ги қонун қабул

қилингандан кейин , ЭИҲларнинг турли шаклларини ташкил этиш бўйича

кўплаб лойиҳалар ишлаб чиқилди. Бу бўлимда уларнинг баъзиларини таҳлил

қиламиз.

Хорижий инвесторлар учун манфаатли лойиҳалардан бири “Саноат

ҳудудлари” дир. Ушбу лойиҳа Тошкент шаҳар хокимияти ва Япониянинг

“Сумитомо” корпорациялари билан ҳамкорликда ишлаб чиқилган. Унга кўра,

Тошкентдан 10 км. Жанубда жойлашган Бекткмир районида майдони 102 га.

Дан иборат универсал комплекс 40 га.лик порт ва 62 га лик эркин ишлов

бериш ҳудудларидан иборат. Саноат ҳудуди таркибида 60 дан ортиқ

корхоналарни ташкил этиш ҳамда барча зарур алоқа воситаларини қуриш

режалаштирилган. Корхоналар 15 мингдан ортиқ одамни иш билан

таъминлаши аниқланган ва хонаки лойиҳалар устида иш олиб борилмоқда.

Комплексдан маиший, маъмурий ва тижораттузилмалари ўрин олиши

мўлжаллангандир.

Лойиҳага кўра ЭИҲнинг келажакдаги корхоналари олдига қуйидаги

саноат мажбуриятлари қўйилади:

- корхоналар қишлоқ хўжалиги маҳсулотларни қайта ишлашива

импорт ўрнини босувчи маҳсулотлар  ишлаб чиқаришлари керак;

16 . Раҳимова А.Ғ. «Эркин иқтисодий зоналар – келажак учун муҳим қадам» Хусусий мулк газетасининг
1995 йил 25 (109) сони).

- экспортга ихтисослашган корхоналар, капитал талаб маҳсулотлар

ишлаб чиқариши керак;

- табиий тоза маҳсулотларни ишлаб чиқариши шарт.

Ҳудуднинг қурилиши ва ундаги корхоналарнинг фаолияти , маҳаллий

ва ҳудудий корхоналарнинг бизнес имкониятларининг ошишига сабаб

бўлади. Бевосита ва билвосита бандликнинг ўсиши кузатилади.

Ишчиларнинг фойдасини ўсиши қолган аҳолига иш ўринларини

яратилишига олиб келади. Хорижий корхоналарни ЭИҲларда фаолият

юритиши янги технологияларнинг кириб келиши ва аҳолининг билим

савиясинингг ўсишига олиб келади. Қуруқликдаги порт , контейнер порти ва

омборлардан иборат бўлади. Ўз навбатида, темир йўл терминали, божхона

хизмати, юклаш-ортиш каби механизмлар ҳам ушбу портда ўрин эгаллайди.

Порт контейнер терминали ва логистик марказ вазифаларини бажаради. Бу

портда транспорт воситлари алмашинуви содир бўлади. Лойиҳани амалга

ошириш, қўшма корхона яратиш орқали бажарилиб, ушбу қўшма корхонада

Ю Ўзбекистоннинг улуши 40%ни , Япониянинг улуши 60%ни ташкил этади.

Япония экспертларининг тадқиқиотлари бўлғуси саноат парки, қуруқ порт ва

комплекс инфраструктураси 185 млн. АҚШ долларини ташкил этишини

тасдиқлади.

Мутахассислар томонидан таклиф этилган яна бир лойиҳа, Наманган

вилоятида ташкил этилиши мумкин бўлган ЭИҲдир. Умумий аҳолисининг

сони 1,7 млн , ҳудуди эса 2218 га ташкил этувчи Давлатобод туманида саноат

паркини қуриш режалаштирилган. Саноат ҳудудининг майдони, 50 га дан

иборат бўлиши кўзда тутилган.

Ўзбекистон –АҚШ “Airleasing” қўшма корхонасининг хорижий

компаниялар билан( буюк британия, Италия, ва АҚШ ҳамда Самарқанд

вилоятининг маъмурияти)  бирга ишлаб чиққан лойиҳаси, “Жанубий Пири”

деб номланади ва Самарқандни фақат халқаро туризм марказига эмас балки,

худуднинг коммуникация йўлларини трансосиё ва паневропа транспорт

тизимлари билан боғловчи Марказий Осиё таранспорт бўғинига

айлантиришини ва шаҳри яқинида, эркин савдо ҳудудини ташкил этишни

кўзда тутади. Лойиҳа ташаббускорларининг фикрига кўра, ушбу аэропортдан

кунига Ҳиндистон, Покистон, Жанубиғшарқий Осиё ҳамда Европа

давлатларининг ўнлаб самолётлари қўниб фойдаланишлари мумкин бўлади.

Лойиҳанинг иқтисодий таҳлили шуни кўрсатдики,  масалан БОИНГ-747

самалётидан фойдаланиш орқали ҳар бир рейсдан 12 минг АҚШ доллари

фойда қилиш мумкин. Бу эса йилига Ҳаво йўллари учун 5 млн. АҚШ

доллари миқдорда фойда келтириши мумкин.

Лойиҳа тўлиқ инвестициялар асосида амалга оширилиши кўзда

тутилган. Бу лойиҳани амалга ошириш халқаро туризмни ривожланишига

катта таъсир қилиши мумкин. Чунки Самарқандга хорижий компаниялар

рейсларининг ошиши  Европа-Жануби-шарқий Осиё маршрути бўйлаб

кетаётган туристлар оқимларининг (шу жумладан транзит) кўпайишига олиб

келади.

Лойиҳани амалга оширилиши нефтни экспорт қилишга катта

имкониятлар яратади. Қоравулбозордан то аэропортгача 120 км қувур

ўтказиш орқали 500 минг тонна керосинни авиа учишлар учун сотиш орқали

йилига 100 млн. АҚШ доллари миқдорида фойда олишни таъминлайди.

Экспертларнинг фикрига кўра, Ўзбекистонда ЭИҲларнинг фаолият

кўрсатиш шакли сифатида Самарқанд маҳсус очиқ халқаро туризм ҳудуди

(МОХТҲ) бўлиши мумкин. Бу ҳудудда махсус хуқуқий тарти ўрнатилиши

кўзда тутилган бўлиб, у ўзига божхона, солиқ,молия соҳалари, хорижли

фуқароларнинг харакатини тартига солишни олади. Ушбу ҳудуднинг ташкил

этилишининг хуқуқий асослари Президентимизнинг 1995 йил 2 июнда

чиқарилган фармонида ишлаб чиқилган эди. Юқорида қайд этиган Фармонни

бажаришни таъминлаш мақсадида  Самарқандда ЭИҲни ташкил этиш

лойиҳасини ишлаш бошланди ва уч йилдан кейин у Давлат мулк Қўмитасида

кўриб чиқилди ва унинг кўп томонларини инобатга олган холда,   баъзи

жойларни қайта кўриб чиқиш тасия этилди. Лойиҳалаштирилаётган  маҳсус

очиқ ҳудуд ўзининг фақат географик жойлашуви билангина эмас балки, мос

табиий ресурслари, хўжалик салоҳияти, турли этно ижтимоий таркиби,

маданий анъаналари, тарихий-арехеологик  ёдгорликлари билан ҳам ажралиб

туради. Шу билан бир қаторда Самарқанд халқаро стандартларга мос

келадиган сервис хизматларининг кенг таркибини ўз ичига олувчи

меҳмонхона комплексларига эга. Бу ерда уяли ва электорн алоқа яхши йўлга

қўйилган, темир йўл, автомобиль ва хаво йўл коммуникациялари

ривожланган.

Самарқанд МОХТҲ сини ташкил қилиш мақсадида 1996 йилда

Самарқанд вилояти хокимияти томонида ЭИҲ ташкил этилиши муаммолари

билан туризм соҳасидаги мутахассислардан гуруҳ тузилди ва улар

Россиянинг Калининград вилоятидаги “Янтарь” эркин ҳудуди фаолияти

билан танишиб чиқди ҳамда бу ҳудуд ва узоқ хориж мамлакатлари, хусусан

Исроил, Туркия ва Хитойнинг тажрибаларини умумлаштирди. 1997 йилнинг

бошида Самарқанд МОХТҲ ни ташкил этиш концепцияси, дастури ва

низомини ишлаб чиқиш бўйича ишчи гуруҳи тузилиб, бу гуруҳ, 1997 йилда

ушбу ҳудуд лойиҳаси  бўйича норматив меъёрий ҳужжатлар устидаги

ишларни тугатди. Ушбу лойиҳа, халқаро туризмни ривожлантиришга

бевосита ва билвосита таъсир этувчи вазирлик ва ташкилотларга юборилди

ва лойиҳа юзасидан таклиф ва мулоҳазалар олинди.

Аммо ҳозирга қадар ушбу лойиҳа юзасидан қатъий қарорлар қабул

қилинмади ва лойиҳа турли давлат муассасаларида кўриб чиқилмоқда ва

ўрганилмоқда.

Таҳлиллар шуни кўрсатадики, ЭИҲларни ташкил этиш бўйича бир

қанча лойиҳалар ишлаб чиқилишига қарамай, уларни амалга оширилиши

муаммолигича қолмоқда. Уларга қуйидаги омиллар таъсир этади:

- ЭИҲларни ташкил этишга доир методик ёндашувнинг йўқлиги;

- ЭИҲлар бўйича зарурий баъзи ҳуқуқий хужжатларнинг мавжуд

эмаслиги;

- Истиқболли ЭИҲлар лойиҳасини молиялаштириш муаммосининг

мавжудлиги

Молиявий ва валюта механизмининг мукаммал эмаслиги.

Бугунги кунда, фикримизча, Ўзбекистонда қуйидаги ЭИҲларни

ташкил этиш муҳим ҳисобланади:

- Жаҳон бозорига чиқиш имкониятига эга корхоналар асосида

илмий ва технологик ҳудудлар. Тошкентда бундай ҳудудлар “Фотон” ,

“УзЭлектроаппарат” каби ишлаб чиқариш ассоциациалари ёрдамида ташкил

этилиши мумкин;

- Хоразм, Тошкент, Андижон, Самарқанд вилоятларида агросаноат

ҳудудларини ташкил этиш мақсадга мувофиқ. Ўзбекистоннинг ўзига хос

хусусиятларини ҳисобга олган ҳолда агросаноат ҳудудларини ташки этиш

орқали қишлоқ хўжалиги ва ишчи кучидаги афзалликлардан фойдаланиш

мумкин.

- Жиззах вилоятининг Зомин туманида туристик ҳудуд ташкил

этиш мумкин.

- Тошкент ва Сирдарё вилоятларида эркин божхона ҳудудларини

яратиш орқали сақлаш, навлаш, қадоқлаш каби хизматлар эвазига фойда

олиш мумкин.

- Йирик саноат корхоналари жойлашган ҳудудларда технопарклар

ва инкубаторлар яратиш мумкин.

Юқоридаги лойиҳалардан ташқари, корхона ва маҳалла тамойили

асосида иқтисодий кооперацион ҳудудлар ташкил этилган. Улар ҳудудлар

тараққиётининг тармоқ омилига енгил саноат ва маҳаллий саноат соҳаларида

иш юритмоқда.

3.2. Навоий эркин иқтисодий худудида туристик хизматларни
такомиллаштириш йўллари

Тадқиқот натижасида Навоий эркин иқтисодий худудаги туристларга

хизмат кўрсатувчи ташкилотлар ва туристик объектлар ўрганилди ва

баҳоланди. Туристик хизматларни сифатли тақдим этиш учун бажарилиш

лозим бўлган ишлар аниқланди. Қуйида туризм соҳасида фаолият кўрсатувчи

бара корхоналар билан танишиб чиқамиз.

Навоий халқаро аэропорти. Хорижий ва маҳаллий туристларни барча

русумдаги самолётларни қабул қила олади. Аэропорт биноси ва учиш зали

жаҳон андозаларига жавоб бера олади. Кузатиш, кутиш зали, барча

қулайликларга эга ва барча хизматлар ташкил этилган. Аэропорт биносида

рўйхатдан ўтказиш устунлари, паспорт назорати хизматлари ва божхона

назорати хизматлари мавжуд бўлиб, туристларга сифатли хизмат кўрсатиш

учун барча қулайликларга эга. Жумладан: юк ташиш аравачаси етарлича

таъминланган, валюта айирбошлаш шаҳобчаси, медицина хизматлари

кўрсатиш шаҳобчаси, ногиронларга мўлжалланган ҳожатхона, реклама

таблолари, авиарейслар жадвали, ягона ахборот хизмати тизими,

авиачипталар сотиш ва маълумот бериш устунлари мавжуд.

Навоий халқаро аэропорти фаолиятини такомилаштириш ва
сифатли хизматлар кўрсатиш учун қуйидагиларни амалга ошириш
лозим:

 Аэропортда Ташқи ишлар вазирлигининг консуллик

бўлимларини очиш керак.Чунки, Навоий аэропорти очиқ иқтисодий зона деб

эълон қилинди;

 Туристлар учун алоҳида (яшил) йўлакчани имкон қадар тезроқ

ишга тушириш керак;

 Аэропорт ичида бир дона валюта айрибошлаш шахобчаси

мавжуд бўлиб, бу халқаро мақомга эга бўлган аэропорт учун камлик қилади;

 Божхона назорати пунктида 2 дона «Хаймен» ренген аппарати

мавжуд бўлиб, уларнинг сонини янада ортириш керак.

Навоий вилоятидаги темир йўл вокзаллари.
Навоий вилоятида 2 та темир йўл вокзали мавжуд. Навоий темир йўл

вокзалида хорижий туристларга хизмат кўрсатиш учун VIP зал мавжуд.

Вокзалда қуйидаги инфратузилмалар мавжуд: дам олиш хонаси, чипталарни

сотиш ва маълумот бериш устуни, шаҳарлараро телефон хизмати, пластик

карточка билан хизмат кўрсатиш бўлими мавжуд.

Вокзалнинг инфратузилмасини янада такомиллаштириш мақсадга
мувофиқдир ва қуйидаги таклифлар тавсия этилади:

 Автоуловлар тўхтайдиган махсус жойларнинг имкониятларини

кенгайтириш;

 Вокзал ичида реклама, мамлакатимиз туристик масканларини акс

эттирувчи шитлари ва мониторларни ўрнатиш;

 Валюта айирбошлаш шахобчасини ташкил қилиш, етарли

даражада нақд пул маблағлари билан таъминлаш ва банк терминалларини

ўрнатиш;

 Юк ташиш аравачалари сонини ( 2та юк ташиш аравачаси бор)

кўпайтириш;

 Вокзал ичида интернет тармоғини йўлга қўйиш;

 Навоий-Бухоро-Навоий ва Самарқанда-Навоий-Самарқанд

йўналишлари бўйича туристик тезюрар поездлари маршрутларини ташкил

қилиш (туристик мавсумларда);

 Вокзал ичида совутгич ва иситгичларни ўрнатиш;

 Вокзалда санитария гигиена қоидаларига риоя қилиш.

Навоий вилоятида Давлат чегарасидан ўтиш пунктлари
инфратузилмаси ҳолати.

Халқаро мақомга эга Давлат чегарасидан ўтиш пункти “Навоий”

аэропорти халқаро божхона пости мавжуд. Божхона назорати пунктида 2та

Hiеmann русумли назорат аппарати мавжуд. Кириш ва чиқишни назорат

қилиш учун алоҳида 1 тадан божхона пункти ва 1 тадан паспорт назорати

амалга ошириладиган, компьютерлаштирилган терминали мавжуд. 1 та

валюта айрибошлаш пункти мавжуд. Давлат чегараларини кесиб ўтиш

пунктлари орқали келаётган сайёҳлар учун чегара худудларида виза олиш,

транспорт хизмати ва қўшимча хизматлар кўрсатиш имкониятлари мавжуд

эмас.

Давлат чегараларини кесиб ўтиш пунктларидаги жаҳон
андозаларига мос туристик хизмат кўрсатиш мақсадида қуйидаги
ишларни амалга ошириш лозим:

 Халқаро аэропорт олган аэропортда жаҳон андозаларига мос

туристик хизмат кўрсатишни ташкил этиш;

 Янги техник воситалари билан жиҳозланса, хизмат кўрсатишни

жадаллаштирар эди;

 Чегара пункларида виза олишни ташкил этиш лозим, ўшанда

туристик оқим ижобий томонга ўзгаради;

 Пуллик хизмат кўрсатувчи транспорт хизматларини ташкил

этиш;

 Юк ташиш аравачалари ва уларга мос равишда йўлакчалар

ташкил этиш лозим;

 Туристларни кутиб олувчи фирмаларнинг вакилларига божхона

назоратигача бўлган худудга рухсатнома берилса мақсадга мувофиқ бўларди;

 Санитария гигиена қоидаларига риоя қилиш.

Навоий вилоятининг туристик маршрутлар йўли ва йўл бўйи
инфратузилмаларини яратиш

Навоий вилоятида халқаро ва давлат аҳамиятидаги автомобил йўли М-

37 ва А-80 рақамли "Навоий-Самарқанд", “Навоий-Бухоро”, “Навоий-

Учқудуқ” йўналиши мавжуд.  Вилоят автомагистрал йўлларининг 50 фоизи

таъмирталаб бўлиб бугунги кун талабига жавоб бермайди.  Автомагистрал

йўллардаги йўл бўйи инфратузилмасида ёқилғи қуйиш шахобчалари сони 18

та, транспорт тўхташ жойлари 9 та, маиший хизмат кўрсатиш пунктлари 2 та,

санитария-гигиена объектлари 4 та, алоқа воситалари (телефон пунктлари) 2

та, йўл кўрсатгич-ахборот таблолари мавжуд ва улар талабга жавоб беради.

Туристик маршрутлар йўли ва йўл бўйи инфратузилмаларини
яратиш бўйича қуйидагиларни амалга ошириш лозим:

 Халқаро ва махаллий туристлар учун автомагистраллар бўйида

яқин йиллар ичида камида 4 та кемпинг, 6 та мотеллар қуриш талаб этилади;

 Автомагистралларни тезликда таъмирлаш ва халқаро талабларга

мослаштириш лозим;

 Автомагистраллар бўйида туристлар учун жаҳон андозаларига

мос равишда  хожатхоналарни қуриш керак;

 Йўл буйи бошқа инфратузилмаларни (ёқилғи қуйиш

шахобчалари, транспорт тўхташ жойларини, маиший хизмат кўрсатиш

пунктлари, алоқа воситалари)ни бошқа давлат ташкилотлари ва хусусий

корхоналар томонидан қуриш ва фойдаланиш.

 Туристик йўналишдаги йўлларда таъмирлаш давомида  таблолар,

йўналиш кўрсатгич жиҳозлари, йўл белгилари ва қўшимча таблоларни

янгидан ўрнатиш;

 Навоий-Самарқанд автотрассасини жаҳон стандартлари мос

равишда тамирлаш керак. Самарқандга кўплаб хорижий саёҳлар келади. Бу

сайёҳларни қисқа вақт Навоийга ҳам олиб бориш учун тайёр туриш керак,

сабаби Навоийда бир қатор тарихий обидалар Самарқанд вилоятидаги

тарихий жойлар билан уйғунлашиб кетган;

 Туристик маршрутларда сайёҳларнинг овқатланиши санитария-

гигиена талабларига жавоб берадиган, сифати ва сертификати бўлган озиқ-

овқатлар билан таъминланган овқатланиш объектларида ташкил этиш.

Навоий вилоятидаги меҳмонхона хўжаликлари, дам олиш
зоналари ва сиҳатгоҳларнинг моддий-техник базаси.

Ҳозирги кунда Навоий вилоятида туризм соҳасида фаолият кўрсатиш

учун лицензияга эга бўлган меҳмонхона хўжаликлари ва туристк базалари

сони 6 тани ташкил этади. Шундан, 1 таси туристик фирма («Спутник-

Навои»), 1 та туристик база (“Янгигазган”) қолган 4 таси меҳмонхона

хўжаликлари ҳисобланади. Мазкур меҳмонхоналар туристларга тунаш ва

овқатланиш хизматларини тақдим этишади. Вилоятнинг Навоий шаҳри

худудида 2 таси жойлашган бўлиб, шундан «Ёшлик» ва «Навоий»  хусусий

мехмонхоналари фаолият юритмоқда. Вилоятнинг бошқа шаҳарларида

хусусан Қизилтепа шаҳрида  “Мансур ота” меҳмонхонаси, Кармана шаҳрида

“Регистон” меҳмонхонаси, Конимех туманида “Кемел” ва “Янгигазган”

туристик базалари жойлашган. Уларнинг аксариятига 1 ва 2 юлдузли мақом

берилган.  Меҳмонхоналар рўйхати ҳамда ҳар битта меҳмонхонанинг

моддий-техник базаси бўйича маълумотлар алоҳида иловада берилган. Шу

билан бирга худудда  меҳмонхона хўжаликларида ва туристик базаларда

хизмат кўрсатиш самарадорлигини ошириш мақсадида қуйидаги таклифлар

инобатга олинса мақсадга мувофиқ бўларди;

- меҳмонхоналарда хизмат кўрсатувчи ходимларни ишга қабул

қилишда уларнинг хорижий тилларни билиш даражасига эътиборни қаратиш;

- меҳмонхоналарни электро-энергия, сув, газ таъминотлари билан

узилиш ҳолларининг олдини олиш мақсадида маҳаллий ҳокимият органлари

билан ҳамкорликда чора тадбирларни йўлга қўйиш;

- меҳмонхона хўжаликларида туристларнинг мароқли дам

олишлари учун қўшимча хизматларни йўлга қўйиш (консерт, учрашув ва

ҳ.к.);

- меҳмонхоналарда туристларга қулайлик яратиш мақсадида бир

қатор валюта алмаштириш пунктларини очиш (VISA, MASTER CARD ва

ҳ.к.);

- меҳмонхоналарга лизинг ёки имтиёзли кредитлар ажратган ҳолда

замонавий транспорт воситалари билан таъминлаш;

- ходимлар малакасини ошириш мақсадида Тошкент ёки Самарқанд

шаҳридаги замонавий меҳмонхоналар билан ҳамкорликни йўлга қўйиш;

- меҳмонхоналарда кимёвий тозалаш пунктларини очиш;

- жаҳон андозаларига мос равишда автоматлаштирилган

бронлаштириш тизимини жорий этиш;

- меҳмонхоналарда туристлар учун интернет тизимидан

фойдаланиш тизимини жорий этиш;

- хорижий сармояларни жалб қилган ҳолда Навоий шаҳрида янги

замонавий меҳмонхоналарни ташкил этиш;

- объект тўғрисида реклама маҳсулотларини ташкил этиш ва ҳ.к.

Навоий вилояти бўйича экскурсия объектларнинг ҳолати.
Ҳозирги кунда Навоий вилояти бўйича архитектура, археологик ва

меъмориал экскурсия объектлари сони 100 дан ортиқ бўлиб, шундан 3 таси

маданий мерос объектлари Сармишсой табий архелогик мажмуаси, Нурота

табиий меъморий мажмуаси, Қосим Шайх мажмуаси ва Навоий вилояти

тарихий ўлкашунослик музейи туристларнинг энг диққатини тортадиган

объектлар хисобланади. Бу эса вилоятда туризмни ривожлантириш

потенциали, унинг имкониятлари кенглигидан далолат беради. Кузатишлар

шуни кўрсатдики, ҳозирги кунда вилоятда жойлашган айрим туристик

объектлар таъмирталаб аҳволга келиб қолган. Баъзи объектлар туристик

йўналишлар дастурига киритилмаган. Таъмирталаб ахволдаги объектларни

таъмирдан чиқариб, туристик йўналишлар дастурига киритилса вилоятга

туристлар оқимни купайтириш имконияти юзага келади. Бу билан қўшимча

валюта тушимига эришилади, маҳаллий аҳоли вакилларининг иш билан

таъминланиш имконияти юзага келади. Бунинг учун вилоятда туризмни

ривожлантириш борасида худудда жойлашган маданий мерос объектлар

бўйича қуйидаги таклифлар инобатга олинса мақсадга мувофиқ бўлар эди;

- музейларга кириш чиптасининг нархини қайта кўриб чиқиш

лозим;

- Қосим Шайх мажмуасининг айрим бинолари яхши кўринишда

бўлса ҳам қайта баъзи жойларини таъмирлаш талаб қилинади;

- Сармишсой табий архелогик мажмуасига борадиган йўлларни

қайта таъмирлаш ва йўл инфратузилмасини шакллантириш;

- Шунингдек, миллий ва тарихий меросларимизни келажак авлодга

етказиш, уларнинг асл ҳолатини сақлаб қолиш, таъмирга муҳтож

объектларларни қайтадан ўз ҳолатига келтириш мақсадида малакатимиз

рахбарлари томонидан бир қанча амалий ишлар амалга оширилмоқда. Шунга

қарамасдан Навоий вилояти туманларида жойлашган, тарихий аҳамиятга эга

бўлган обидаларнинг кўпчилиги ҳали тўлалигича ўрганилмаган.

3.3. Навоий эркин иқтисодий ҳудудида туристларга хизмат кўрсатишни
такомиллаштириш шарт-шароитлари.

Вилоятда экскурсия жараёнини олиб бориш учун кадрлар билан

таъминланганлигини ўрганиш муҳим аҳамият касб этади. Кадрлар малакаси

бевосита туристларга сифатли хизма кўрсатиш ўз ўрнига эга.

Ҳозирги кунда Навоий вилоятида жами 4 та гид-таржимон сайёхларга

хизмат кўрсатмоқда. Фаолият давомида ҳамроҳ – таржимонларга соатбай

асосида ҳақ тўланади. Улар деярли профессионал тайёргарликка эга эмас.

Вилоятда жойлашган объектлар ва музейларда экскурсия олиб бориш

ҳуқуқини берувчи ҳужжатларсиз гид-таржимонларнинг экскурсия ўтказишга

рухсат берилмоқда. Чунки, юқори малакали ҳамроҳ – таржимонларга

вилоятда талаб ката. Гид-таржимонлар ва экскурсоводлар учун

сертификатлар «Ўзбектуризм»МКси Республика туризм ва экскурсия

хизмати Консалтинг Маркази томонидан  берилади. Шундай

мутахассисларга вилоятда талаб бугунги кунда 5 тани ташкил этади.

Туристик корхоналар томонидан ишлаб чиқилган сайёҳлик

йўналишлари ва ҳамроҳ-таржимонлар, экскурсия олиб борувчилар учун

туристик йўналишлар бўйича бериладиган маълумотлар «Ўзбектуризм»

МКси Республика туризм ва экскурсия хизмати Консалтинг Маркази

томонидан тайёрланади. Ҳозирги кунда худудда туристларга хизмат

кўрсатувчи ҳамрох-таржимонлар ва экскурсия олиб борувчилар учун ягона

мавсумий либос (униформа) мавжуд эмас.

Худудга ташриф буюрадиган хорижий меҳмонлар ва сайёҳларга

хизмат кўрсатиладиган транспорт воситаси ҳайдовчиларини махсус тайёрлов

курслари мавжуд эмас. Меҳмонхоналардаги махсус хизмат мутахассислари

(меҳмонхона маъмури, официант, бармен,  швейцар-дасёр, қават ва хоналар

бекаси, фаррошлар) ишларининг сифати қониқарли даражада йўлга

қўйилмаган. Шу билан бирга худудда  экскурсия жараёнини олиб бориш

учун малакали кадрларни тайёрлашда қуйидаги таклифлар инобатга олинса

мақсадга мувофиқ бўларди;

- ҳозирда Осиё мамлакатларидан келаётган туристларнинг

кўплигини инобатга олган ҳолда  Япон, Италиян,  Хитой, Корейс ва  Испан

тилларида экскурсия берадиган гид-таржимонларнинг етишмаслиги бироз

қийинчилик туғдирмоқда,ш у сабабли худудда  яна 10 та гид-таржимонга

эҳтиёж мавжуд;

- ҳудудда малакали гид-таржимонлар ва экскурсоводларни

тайёрлашда Тошкент, Самарқанд, Бухоро вилоятлари Олий ўқув юртларидан

малакали  мутахассисларни жалб қилган ҳолда доимий 6-10 ойлик махсус

курслар ташкил қилиш зарур;

- музейларда экскурсия олиб борувчи ходимларни

«Ўзбектуризм»МКси Самарқанд минтақавий бўлими қошида тайёрлаш,

тегишли мутахассисларни жалб қилган ҳолда гид-таржимонлар ва

экскурсоводлар учун даврий ўқув курсларини ўтказиш мақсадга мувофиқ;

- Навоий вилоятидаги тарихий обидалар тўғрисидаги ахборотларни

Навоий педагогика институтининг «Тарих» факультети томонидан

тайёрланиши мақсадга мувофиқ. Чунки вилоятда жойлашган объектлар ва

обидалар бўйича маълумотлар мазкур олий ўқув юртларида етарли даражада

мавжуд;

- туристлар диққатини жалб қилиш мақсадида мавсумга қараб миллий

ҳамда замонавий либосларни уйғунлаштириб ягона униформа тайёрлаш

мақсадга мувофиқ;

- ҳамроҳ-таржимонлар ва экскурсия олиб борувчиларни Ҳукумат

даражасида ягона аккредитациядан ўтказиш масаласини ҳал этиш зарур;

- худудда «Ўзбектуризм» МКси Хоразм минтақавий бўлими қошида

ҳукумат делегациялари ва олий мартабали меҳмонларга экскурсия хизматини

берадиган махсус гуруҳларни ташкил этиш лозим;

- худудга ташриф буюрадиган хорижий меҳмонлар ва сайёҳларга

экскурсия хизматини кўрсатишда малакага эга бўлмаган ҳамроҳ-таржимон ва

экскурсоводлар томонидан хизмат кўрсатилишига йўл қуймаслик учун ҳар

бир тарихий объектга назоратчи қўйилиши лозим;

- ҳудуддаги мутасадди ташкилотлар билан келишилган ҳолда хорижий

меҳмонлар ва сайёҳларга хизмат кўрсатиладиган транспорт воситалари

ҳайдовчиларини махсус тайёрлов курсларини ташкил қилиш, ҳар куни

маршрутга чиқадиган ҳайдовчиларни кўрикдан ўтказиш тартибини жорий

қилиш зарур;

- вилоятнинг туризм соҳасида меҳнат қилаётган ходимлар ва

мутахассисларни чет элларда ва халқаро ташкилотларнинг гранти орқали

ўқитиш, тайёрлаш ва малакасини ошириш;

- вилоятдаги меҳмонхоналар туристик лицензияга эга эмас, улар

кўрсатаётган хизматлар сифати қониқарсиз бўлиб мутлоқа талабга жавоб

бермайди.

Ҳозирги кунда Навоий эркин индустриал ҳудудида реклама
таъминоти ва ёдгорлик буюмлари маҳсулотларини ишлаб чиқариш
ҳолати қуйидагича.

Навоий вилоятида реклама маҳсулотларини ишлаб чиқариш учун

вилоят хокимлиги заҳира фондидан, вилоят саёҳат ва экскурсиялар бюроси

ва хусусий фирмалар ҳисобидан маблағ ажратилиб, молиявий таъминладади.

Вилоятда реклама фаолияти билан шуғулланадиган бир қанча ташқи реклама

маҳсулотларини босмадан чиқарадиган хусусий корхоналар мавжуд. Уларда

асосан туристик фирмалар, меҳмонхоналар ўз туристик маҳсулотларини

буклетлар, брошюралар, каталоглар, хариталар, плакатлар, китоблар ва

бошқалар. Реклама маҳсулотлари ўзбек, рус, инглиз ва бошқа тилларда чоп

этилган.  Ишлаб чиқарилаётган реклама маҳсулотларида ягона миллий

«UZBEKISTAN» туристик брендидан фойдаланилади.

Навоий вилоятида халқ ҳунармандчили кенг йўлга қўйилган жумладан,

«Хунарманд»  уюшмаси Навоий  вилоят  бўлимида 6 та куллоллар, 2 та

минатюрачи россомлар,  28 та зардўзлар, 7 та кашта тикувчилар, 6 та ёғоч

ўймакор, 23 та дўппи тикувчи бўлиб жами 72 тани ташкил қилади.

Вилоятда Реклама фаолиятини янада кучайтириш ва ёдгорлик
буюмлари маҳсулотларини ишлаб чиқаришни такомиллаштириш учун
қуйидаги таклифлар ўринлидир:

 Барча реклама маҳсулотларида буклетлар, брошюралар,

каталоглар, хариталар, плакатлар, китобларни чоп этишдан олдин тегишли

ташкилотларга кўрсатиб маълумотларни ҳаққонийлигини текшириш лозим;

 Реклама маҳсулотларида ягона миллий «UZBEKISTAN»

туристик брендини кенг қўллаш мақсадга мувофиқ;

 Туристик фирмалар ва меҳмонхоналарни минтақавий ва халқаро

туристик ярмаркаларда қатнашишига кўмаклашиш;

 Магистраль йўлларида, чегара назорати пунктларида,

вокзалларда реклама таблоларини ташкил қилиш;

 Навоий шаҳри аэропорти ва темир йўл вокзалларида экскурсия ва

сайёҳлик ахборот офислари фаолиятини йўлга қўйиш;

 Вилоятнинг қадимий обидалари, маданияти, анъана ва урф-

одатлари тўғрисида рекламага оид видеофильмларни яратиш, уларни

хорижий сайёҳларга эсдалик совға тариқасида тухфа қилиш;

 Ишлаб чиқариладиган реклама маҳсулотларининг тарғибот-

ташвиқот этилиш жойлари сифатида темир йўл поездлари, вокзаллари,

аэропорлар ва хаво кемалари бортлари, меҳмонхоналар, интернет,

кўргазмалар, ярмаркаларда амалга ошириш мақсадга мувофиқдир.

Навоий вилоятида сайёҳларга медицина хизмати кўрсатилиши ва
хавфсизликнинг таъминланиши бўйича таклифлар:

Сайёҳларга медицина хизматларини ташкил қилиш ва уларнинг

хавфсизлигини таъминлаш энг муҳим масалалардан биридир. Туристик

объектларда асосан Тўдакўл, Хайдаркўл, Сармишсой миллий боғи ва

қўриқхонаси атрофида медицина пунктларини ташкил этиш ва чет тилларини

биладиган медицина ходимлари жалб қилинса мақсадга мувофиқ бўлади.

Ундан ташқари халқаро магистраль йўллари бўйида ҳар 100 км.да талабга

жавоб берадиган медицина пунктларини ташкил қилиш лозим. (4 та

медицина пункти мавжуд). Туристик маршрутларда сайёҳларни транспорт

воситаларида хавфсизликларини таъминлаш мақсадида ички ишлар

вазирлиги билан келишилган ҳолда ҳамкорликда ишлар олиб борилган.

Тадқиқотда сайёҳатчиларга хизмат кўрсатувчи транспорт воситаларини

ҳолати ўрганилди ва қуйидаги таклиялар ишлаб чиқилди:

Вилоятдаги туристик фирмалар, меҳмонхоналар, туристик базаларда

сайёҳатчиларга транспорт воситаларида хизмат кўрсатадиган транспорт

воситалари  мавжуд эмас

Хулоса ва таклифлар

Ўзбекистонда “Эркин иқтисодий ҳудудлар тўғрисида” ги қонун қабул

қилингандан кейин , ЭИҲларнинг турли шаклларини ташкил этиш бўйича

кўплаб лойиҳалар ишлаб чиқилди.

Ўзбекистонда йирик корхона ва кичик корхоналар ўртасидаги

субконтракт алоқаларини ривожлантириш мақсадга мувофиқдир.

Мамлакатда ЭИҲларнинг ташкилий ҳуқуқий шакллари бизнингча

қуйидагича бўлиши лозим: кооперативлар, хусусий корхоналар, қўшма

ҳиссадорлик компанияси сифатида, маъсулияти чекланган жамиятлар,

миллий корхоналар тўлиқ хорижий корхона, қўшма корхона , илмий

тадқиқот институтлари, кичик бизнес корхоналари, Олий таълим масканлари

каби  ташкилий кўринишга эга хўжалик юритувчи субъектлар.

ЭИҲларни ривожлантириш учун, қуйидагилар мавжуд бўлиши лозим:

- аниқ концепция

- мувофиқ ҳуқуқий асос

- давлат ва маҳаллий органларнинг кооперацияси

- ЭИҲларнинг яратилиши учун молиявий ресурслар

Бизнинг фикримизча, эркин иқтисодий ҳудудларни ривожлантиришда,

кичик ҳажмдаги хизматлар ҳудудини , эркин саноат ҳудудини, экспортга

йўналтирилган ҳудудларни ташкил этиш фойдалидир. Ўзбекистонда

ЭИҲларни ташкил этиш жараёни ЭИҲларни ишлаш механизмини яратиш

билан боғлиқ. Механизмнинг асосий қисмлари қуйидагилар: ҳудуд

инфраструктурасини шакллантириш, имтиёзлар тартиби, ЭИҲлар

бошқарувини ташкил этиш.

ЭИҲни бошқариш жараёнидаги ортиқча қоғозбозлик, махсус ҳудудни

устунликларини етарлича реклама қилмаслик кабилар ҳам ЭИҲ тақдирига

таъсир ўтказиши мумкин.

Хулоса қилиб айтганда, Ўзбекистонда эркин иқтисодий ҳудудларни

ташкил этиш учун барча шарт-шароитлар ва инвестицион иқлим мавжуд.

Шубҳасиз, бу соҳанинг ривожланиши истиқболда мамлакатимизнинг

иқтисодий равнақига ўз ҳиссасини қўшади ва унинг иқтисодий потенциалини

оширади.

Навоий эркин иқтисодий ҳудудида туристларга сифатли хизмат

кўрсатишни ташкил этиш бўйича бир неча таклифлар ишлаб чиқилди.

Навоий вилоятининг бой тарихи ва маданиятига эга эканлиги, Буюк ипак

йўлида жойлашганлиги жаҳон ҳамжамиятининг эътиборига сазовордир.

Ушбу воҳани туристик инфратузилмасини ва туристларга хизмат

кўрсатишни ташкил этишни янада такомиллаштириш учун қуйидагиларни

амалга ошириш мақсадга мувофиқдир:

 Навоий воҳасида жойлашган барча тарихий меъморий

объектларни тўлиқ паспортизациядан ўтказиш, уларни тамирлаш ва улардан

мақсадли фойдаланишни йўлга қўйиш мақсадида дастурлар яратиш лозим;

 Транспорт инфратузилмасини; авиарейсларни туристик

мавсумларда кўпайтириш ва чартер рейсларни ташкил этиш, мамлакатимиз

туристик шаҳарлари Бухоро, Самарқанд йўналишларида тезюрар поездларни

ташкил қилиш, Бухоро ва самарқанд вилоятлари билан боғловчи

автомагистраль йўлини таъмирлаш ва йўл бўйида жаҳон андозаларига жавоб

берадиган кемпинглар, дам олиш масканлари, медицина хизматлари

кўрсатиш, автомобиллларга ёқилғи қўйиш шаҳобчаларини ташкил этиш;

 Вилоятда меҳмонхона хўжалиги хизматларини

такомиллаштириш мақсадида замонавий меҳмонхоналарни ташкил ва

мавжудларини капитал таъмирлаш учун тўғридан тўғри чет эл

инвестицияларарини жалб этиш;

 Туризм соҳасида малакали кадрларни тайёрлаш мақсадида олий

маълумотли кадрларга талабни кўпайиб боришини инобатга олган ҳолда

давлат гранти буюртмаси асосида вилоятда мутахассилар тайёрлашни йўлга

қўйишни амалга ошириш.

Саёҳатчиларга транспорт хизматлари кўрсатишни
такомиллаштириш учун қуйидаги таклифлар берилади:

 Туристик фирмалар ва меҳмонхоналарга транспорт воситаларини

сотиб олиш учун имтиёзли кредитлар бериш ва лизинг хизматларини ташкил

этиш;

 Мавжуд транспорт воситаларини ҳар бир маршрутдан олдин

унинг техник кўрикдан ўтказиш;

 Ҳайдовчиларни медицина кўригидан давомли ўтказиб туриш;

 Ҳайдовчиларни маршрут давомида автобусларни бошқаришини 8

соатдан ошмаслиги қаттиқ назорат қилиш;

 Автомобилларни арендага беришни ташкил қилиш.

10. Интернет сайтлари
10.1.www.gov.uz – Ўзбекистон ҳукуматининг расмий сайти.

10.2.www.stat.uz – Ўзбекистон давлат статистика қўмитасининг расмий

сайти.

10.3.www.unwto.org – БМТнинг Жаҳон туризм ташкилотининг расмий

сайти.

10.4.www.uzbektourism.uz – «Ўзбектуризм» миллий компанияси расмий

сайти.

10.5.www.uzairways.com – «Ўзбекистон Ҳаво Йўллари» миллий

авиакомпаниясининг расмий сайти.

10.6.www.uzrailway.uz – «Ўзбекистон Темир Йўллари» Давлат

ҳиссадорлик темирйўл компаниясининг расмий сайти.

10.7.www.cer.uz – Иқтисодий тадқиқотлар марказининг сайти.

10.8.www.apta-uz.com – Ўзбекистон хусусий туристик фирмалари

ассоциациясининг сайти.

10.9.www.unesko.org –ЮНЕСКОнинг расмий сайти.

10.10 www.uzintour.uz – Узинтур туризм компаниясининг сайти.

10.11. www.statistics.uz – Ўзбекистон иқтисодий статискасига оид сайт.

10.12. www.mail.uz – Ўзбекистон электрон ахборот портали.

10.13. www.interunion.ru

10.14. www.world-tourism.org

10.15. http://www.wto-marketing.ru

10.16. http://www.tourism.uz

10.17. http://www.tour.uz


